
ДАВЛАТ ФУҚАРОЛИК ХИЗМАТИНИ  
ТАШКИЛ ЭТИШНИНГ АСОСИЙ МЕЗОНИ

Жорий йил Ёшлар ва бизнесни қўллаб-қувват-
лаш йили, деб эълон қилиниши бу хайрли анъа-
нанинг узвий давоми ҳисобланади. Шу кунларда 
“Ўзбекистон — 2030” стратегиясини “Ёшлар ва 
бизнесни қўллаб-қувватлаш йили”да амалга оши-
ришга оид давлат дастури тўғрисидаги Президент 
фармони лойиҳаси жамоатчилик томонидан қизғин 
муҳокама қилинмоқда.

Ёшлар ҳар бир давлат ва миллатнинг келажаги, 
эртанги кунимизнинг ҳаракатлантирувчи кучи. Шу 
боис, ёшлар масаласи давлатимиз сиёсатининг  ус-
тувор йўналишига айланган. Юртимизда ёшларнинг 
ҳуқуқ ва манфаатини ҳимоя қилиш, жаҳон андазалари 
даражасида таълим олиши ва ҳар томонлама баркамол 
улғайиши учун зарур шароит яратишга алоҳида эъти-
бор қаратиляпти. Бу борадаги ишларни замон талаби 

асосида ташкил этиш бўйича мустаҳкам ҳуқуқий база 
яратилган ва бу тизим такомиллаштирилмоқда. 

Хусусан, таълим-тарбия тизимида туб ислоҳотлар 
олиб борилмоқда. Айни вақтда таълим, жумладан, 
ижтимоий соҳа учун харажатлар миқдори давлат 
бюджети харажатлари умумий қийматининг салмоқ-
ли қисмини ташкил этмоқда. Табиийки, ҳар қандай 
давлат ҳам бундай катта харажатларни кўтара олмай-
ди. Қанчалик оғир бўлмасин, юртимизда бунинг учун 
зарур маблағ ва ресурслар излаб топиляпти. Давлати-
миз раҳбари мазкур харажатларни харажат эмас, бал-
ки келажак учун йўналтирилган энг самарали сармоя 
ҳисоблаб, таълим ривожига эътиборни йилдан-йилга 
кучайтирмоқда. 

МЕРИТОКРАТИЯ, ²АЛОЛЛИК 
ВА ПРОФЕССИОНАЛЛИК

ªЗБЕКИСТОН
СТРАТЕГИЯСИ 2030

2023 йилда мамлакатимизда 
қишлоқ хўжалиги 4,1 фоиз ўсган. Бу 
соҳадаги экспорт қарийб 2 миллиард 
долларни ташкил этган. Лекин мавжуд 
салоҳият бундан анча юқори.

Шу боис, давлатимиз раҳбари 18 
январь куни экспорт ва саноат маса-
лаларига бағишланган видеоселектор 
йиғилишида мева-сабзавотчиликка 
доир вазифаларни ҳам кўрсатиб ўтган 
эди. Хусусан, Ўсимликлар карантини 
ва ҳимояси агентлигига янги сало-
ҳиятли бозорлар топиш, экспортбоп 
маҳсулотлар экилишини ташкиллаш-
тириш бўйича ҳам масъулият белги-
ланди.

Агентлик томонидан ўсимликлар-
ни зарарли унсурлардан ҳимоя қилиш, 
фитосанитар тоза маҳсулотлар етиш-
тириш, озиқ-овқат хавфсизлигини 
таъминлаш бўйича тизимли ишлар 
қилинмоқда. Жумладан, ҳудудлардаги 
стационар ва мобиль лабораториялар 
орқали 1 миллион 40 минг гектар ер-
нинг тупроқ таҳлили ўтказилиб, мине-
рал ўғитларни қўллаш меъёри илмий 
асосда белгилаб берилди. Соҳада 7 та 
янги ахборот тизими жорий қилиниб, 
40 та йўналиш рақамлаштирилди.

Халқаро ташкилотлар ва молия 
институтларининг 20 миллион дол-
ларга яқин грант маблағлари жалб 
этилиб, лаборатория ва ускуналар 
янгиланди. Дала ва боғларга кимёвий 

ишлов бериш, импорт ва экспорт маҳ-
сулотларини экспертизадан ўтказиш 
изчил давом эттирилмоқда.

Бундай чора-тадбирлар мева-сабза-
вотларимиз сифати ва хавфсизлигида 
муҳим омил бўлмоқда. Сўнгги йил-
ларда 80 та давлатга қишлоқ хўжалиги 
маҳсулотлари экспорти учун 620 та фи-
тосанитар рухсатлар олинди, улар би-
лан электрон маълумотлар алмашинуви 
йўлга қўйилди. “GSP+” тизими доира-
сида 200 минг гектар майдон халқаро 
талабларга мослаштирилди.

Йиғилишда жорий йилда амалга 
оширилиши лозим бўлган вазифалар 
муҳокама қилинди.

Мутасаддилар соҳадаги ишлар кў-
ламини кенгайтириб, бу йил қишлоқ 
хўжалиги маҳсулотлари экспортини 
3,5 миллиард долларга етказиш мум-
кинлигини айтди.

Бунинг учун, аввало, мева-сабзавот-
лар, полиз экинлари, узум ва дуккакли 
маҳсулотлар етиштириш кўпайтирила-
ди. Ҳудудларда яна 20 та мобиль лабо-
ратория ташкил этилиб, “uzagrolab.uz” 
электрон платформасига интеграция 
қилинади. Пестицидлар муомаласида-
ги барча жараёнлар рақамлаштирилиб, 
сифатсиз пестицидларнинг юртимизга 
олиб келиниши ва ноқонуний савдоси-
га барҳам берилади.

6 мингта боғ, 3 мингдан зиёд токзор 
ва дала майдонлари, 344 та қадоқлаш 

корхонаси хорижий фитосанитария 
талабларига мувофиқлаштирилади. 
Юқори самарали энтомофаглар олиб 
келиниб, зараркунанда ҳашаротларга 
қарши янги турдаги биологик кураш 
йўлга қўйилади.

Халқаро ҳамкорликни кучайти-
риш орқали экспорт ҳажмлари нис-
батан қиммат бозорларга йўналтири-
лади. Шунингдек, яна 8 та давлатга 
фитосанитар рухсат олинади. Ме-
ва-сабзавотчиликка ихтисослашти-
рилган халқаро кўргазмаларда экс-
портчи корхоналаримиз иштироки 
кенгайтирилиб, аниқ буюртмалар 
шакллантирилади. Фарғона, Са-
марқанд ва Тошкент халқаро аэро-
портлари ҳудудида мева-сабзавот 
маҳсулотларини  экспорт қилишга 
қаратилган замонавий инфратузил-
малар ташкил этилади.

Хориж тажрибаси асосида ўсим-
ликлар ҳимояси ходимларининг 
малакаси оширилади. Халқаро экс-
пертларни жалб этган ҳолда ҳар бир 
маҳсулотни етиштириш, сақлаш, қа-
доқлаш ва етказиб бериш бўйича қўл-
ланма ишлаб чиқилади.

Давлатимиз раҳбари озиқ-овқат 
хавфсизлигини таъминлаш, экспорт-
боп маҳсулотлар етиштириш бўйича 
қўшимча топшириқлар берди.

ЎзА 

¯ИШЛО¯ ХªЖАЛИГИ 
ЭКСПОРТИНИ ОШИРИШ 

МАСАЛАЛАРИ КªРИБ ЧИ¯ИЛДИ
Президент Шавкат Мирзиёев мева-сабзавотчилик 

ва озиқ-овқат тармоғини ривожлантириш масалалари 
бўйича йиғилиш ўтказди.

Мамлакатимизда ҳар бир йилга 
ўзига хос ном бериш, шу асосда 
дастурлар ишлаб чиқиб, унда 
белгиланган вазифаларни 
ўз вақтида бажариш орқали 
халқимиз турмуш шароитини 
яхшилаш, юртимиз тараққиётини 
юксалтиришга хизмат қиладиган 
улкан бунёдкорлик ишларини 
бажариш эзгу таомилга айланди. 
Ўтган йилларда бу борада 
катта тажриба орттирилди ва 
мазкур жараён йилдан-йилга 
такомиллашиб келмоқда. 

Мулоҳаза

Давоми 3-бетда

Давоми 2-бетда

Орамиздаги одамлар

Бир ҳикмат 
ва бир ибрат

¡ЗИНИ ¡ЗГАРТИРА ОЛИШ САОДАТИ  
Ватанпарварлик инсоннинг ўз она юрти, ошёнига муҳаббати 
ва садоқатини ифодалайдиган тушунча, барча кишилар, 
халқлар, миллатлар учун умумий бўлган, асрлар давомида 
сайқалланиб келган умуминсоний туйғу, маънавий қадрият. 
Тарихий жиҳатдан ватанпарварлик кишиларнинг ўз ватани 
тақдири билан боғлиқ ижтимоий ривожланиш, халқларнинг ўзи 
яшаётган ҳудуд дахлсизлиги ва мустақиллиги йўлидаги кураши 
жараёнида такомиллашиб келган ҳис-туйғулар жамланмаси 
ҳамдир. Бу ватаннинг ўтмиши ва ҳозири билан фахрланиш, 
манфаатларини ҳимоя қилишда намоён бўлади.

Бугун биз бевосита ва билвосита ғоявий-
мафкуравий курашлар замонида яшаяпмиз. 
Демак, гап Ватан манфаати, эмин-эркин 
миллат, юрт тақдири ҳақида борганда, унинг 
шаъни, қадр-қиммати, манфаати ҳимояси, 
дахлсизлиги фақат давлат раҳбари ёки бирор 
масъул лавозимда ўтирган кишининггина 
эмас, балки шу маконни Ватан деб тан ол-
ган барчанинг зиммасидаги муқаддас бурч, 
шарафли масъулиятдир. Шу билан бир-
га, ватанпарварлик ёлғиз ўз ватанига меҳр 

 қўйишдангина иборат эмас. Бу жуда катта, 
кўламдор туйғу. У ватан билан ўзини яхлит-
бутун деб билиш, яхши-ёмон кунида яраш, 
асқатишни ҳам ифода этади.

Бир мулоҳаза қилиб кўрайлик: Ватан билан 
бир бутун бўлиш учун бизга нима етишмай-
ди? Ватаннинг яхши-ёмон кунида елкадош 
бўлишимизга ким ёки нима халал беради? 
Ҳар икки ҳолатда ҳам жавоб битта — ўзимиз. 
 Фақат ўзимиз!

Хушбўйлантирувчи моддалар бо-
лалар, ёшларнинг тамаки маҳсулотла-
рини чекишга иштиёқини оширадиган 
асосий сабаблардан биридир. Чунки 
улар никотинли аэрозоль (тутун)нинг 
ёқимсиз таъмини яширади.

Тамаки саноати ароматизаторлар 
сифатида турли табиий ва сунъий во-
ситалардан фойдаланади. Улардан 
фойдаланиш айнан мазкур маҳсулотни 
унга таъм ва хушбўйлик бериш йўли 
билан фаол ва потенциал кашандалар 
кўзи олдида жозибали қилишга қара-
тилган. Ширинликлар, сақич ёки озиқ-
овқат маҳсулотларини эслатадиган 
таъм берувчи моддалар электрон сига-
ретанинг бемаза таъмини ниқоблайди, 
истеъмолчи соғлиғи учун фойдали ёки 
унга қувват беради, деган тасаввур ҳо-
сил қилади.

— Электрон сигареталар суюқлик-
ни аэрозоллар ҳосил бўлгунича қизди-
ради, фойдаланувчи шу аэрозолдан на-
фас олади. Электрон сигареталар учун 
ушбу суюқликлар таркибида  никотин 

ЭЛЕКТРОН СИГАРЕТАЛАРДАН 
¯АЧОН ВОЗ КЕЧАМИЗ?

Дунёдаги энг қиммат бойлик — саломатлик. 
Уни асраш ўз қўлимизда.

Бугун дунёда оммалашаётган электрон сигареталар чекиш 
эпидемиясидан Ўзбекистон ҳам четда эмас. Ушбу зарарли 
одатга ўрганаётганларнинг аксариятини ёшлар ташкил 

этаётгани янада ташвишли.
(аммо тамаки эмас!) ва бошқа қўшим-
чалар, хушбўйлантирувчи ва одам соғ-
лиғи учун заҳарли кимёвий моддалар 
бўлади, — дейди Саломатлик ва стра-
тегик ривожланиш  институти мутахас-
сиси Шуҳрат Шукуров. — Электрон 
сигареталарда ишлатиладиган арома-
тизаторларнинг сони 7500 дан ортиқ. 
Баъзи бозорларда 16 мингга яқин бе-
такрор таъмни топса бўлади, уларнинг 
аксарияти болаларга ёқади. Чунки 
хушбўйлантирувчи моддалар никотин-
ли аэрозолнинг аччиқ, ёқимсиз таъми 
ва ҳидини яширади, инсоннинг би-
ринчи марта электрон сигареталар-
ни татиб кўриш ҳақидаги қарорида 
ҳал қилувчи роль ўйнайди. Арома-
тизаторлар электрон сигареталардан 
фойдаланишни ёқимлироқ қиладиган 
шароитларни таъминлайди — аэрозол-
лар нафас олишни енгиллаштиради ва 
электрон сигарета чекишнинг зарари-
ни сездирмайди.

Халқаро амалиётда аҳоли, ай-
ниқса, ёшлар ва аёллар соғлиғини 

 муҳофаза қилиш ва электрон сига-
рета(вейп)лар чекишни қисқарти-
риш мақсадида кескин чоралар кенг 
 қўлланилмоқда. Бундай ёндашувни 
қўллаётган мамлакатлар сони орт-
моқда. Узоққа бормайлик, яқинда 
Қозоғистон парламенти хориждан 
электрон сигарета(вейп)лар олиб 
кириш, ишлаб чиқариш ва сотишни 
 тақиқловчи қонунни қабул қилди.

2022 йилда сайёрамиз бўйича 
20 миллиондан ортиқ саратонга ча-
линган бемор ва 10 миллионга яқин 
ўлим ҳолатлари қайд этилди. Онко-
логик касалликлардан ўлим сабабла-
ри орасида ўпка саратони етакчилик 
қилган — 18,7 фоиз. Бу дард 1,8 мил-
лион кишининг ҳаётига зомин бўлди. 

Ана шундай нохуш ҳолатларнинг 
олдини олиш учун Жаҳон соғлиқни 
сақлаш ташкилоти 2023 йил декабрь 
ойида электрон сигарета истеъмоли, 
реализацияси ва тарғиботини назорат 
қилиш ҳамда тартибга солиш юзаси-
дан ҳукуматларга шошилинч тавсия-
лар берди.

Шундай экан, бугун олдимизда 
битта савол турибди: биз электрон 
 сигареталардан қачон воз кечамиз?

Рисолат МАДИЕВА,
“Янги Ўзбекистон” мухбири

Шароит 
тақозо этаётган 

иш тутуми
БИРЛАШСАК – 

ВАТАНМИЗ!2 5 5

БУГУННИНГ ГАПИ

Глобаллашув шароитида халқаро савдо-иқтисодий алоқаларни ривожлантириш ва 
жаҳон мамлакатларининг ўзаро интеграциялашувини кучайтириш миллий тараққиётни 

таъминлашнинг долзарб масалаларидан ҳисобланади. 2 СИЁСАТ

Ислоҳотлар самараси

Бугуннинг гапиНуқтаи назар

Ҳеч ўйлаб кўрганмисиз, нима учун 
бугунги Ўзбекистонга дахлдор воқеалар, 
хусусан, Президентимизнинг бошқа дав-
латларга ташрифлари  дунёнинг етакчи 
нашрларида кенг ва таҳлилий ёритиб бо-
рилмоқда?  Унинг ҳар бир жиҳатини ўз ах-
борот манбасига биринчи жойлаштиришга 
ҳаракат қилади? Фикримизча, бунинг асо-
сида Ўзбекистоннинг фаоллиги, бугунги 
глобал ўзгаришлар шароитида мамлакати-
мизда олиб борилаётган прагматик ички ва 
ташқи сиёсат турибди. 

Навбатдаги ташриф ҳам ана шундай 
бой дастур ва амалий ҳаракатларда кўзга 
ташланди. Икки мамлакат алоқалари кенг 
қиррали бўлиб, энергетика, транспорт-ло-
гистика, соғлиқни сақлаш, таълим, савдо, 
ижтимоий хавфсизлик масалалари ҳам шу-
лар сирасидан. 

Амалга оширилаётган чора-тадбир-
лар Ўзбекистон ва Хитой ўртасидаги 
ҳамкорлик доирасидаги савдо-иқтисо-
дий алоқаларни чуқурлаштиришга ижо-
бий таъсир кўрсатмоқда. Ҳамкорликни 
ривожлантиришга хизмат қилган чора-
тадбирлар жумласига инвестицияларни 
рағбатлантириш ва ҳимоя қилиш тўғ-
рисидаги ҳамда даромаддан олинади-
ган солиқларнинг иккиёқлама қўлла-
нилишига йўл қўймаслик тўғрисидаги 
битимлар имзолангани, мамлакатлар 
ўртасидаги ўзаро савдода энг қулай 
давлат режими ўрнатилгани кабиларни 
киритиш мумкин. 

“Бир макон, бир йўл” ташаббуси доира-
сида Ўзбекистон ва Хитой ўртасида жуда 
самарали алоқа йўлга қўйилганини алоҳи-
да таъкидлаш жоиз. Бир қатор давлатлара-
ро, ҳукуматлараро, идоралараро битимлар 
сармоявий ҳамкорликни ривожлантириш 
учун зарур ҳуқуқий асос яратмоқда. Саноат 
кооперацияси, инфратузилмани модерни-
зация қилиш, транспорт, фармацевтика, те-
лекоммуникация соҳаларида, қўшма юқо-
ри технологияли саноат парклари ташкил 
этиш лойиҳалари муваффақиятли амалга 
оширилмоқда.

Мамлакатларимиз ҳудудлари ва тад-
биркорлари ўртасидаги тўғридан-тўғ-
ри алоқалар ҳам муҳим аҳамият касб 
этмоқда. Юқори даражадаги ишонч ва 
муҳим шерикчиликка асосланган  ўзаро 

Тўғриси ҳам шу. Даҳолар, алломалар авло-
диданмиз, деб кўксимизга урамиз-у, фарзанд-
ларимизнинг камолотини пулга чақиб, корруп-
цияга ошно қиламиз. Темурбеклар издошимиз, 
десак-да, ҳарбийларни қаҳрамон сифатида бил-
маймиз. Хотин-қизларимизни миллат онаси, 
деб кўкларга кўтарганимиз ҳолда “Ўқиб шаҳар 
олиб берармидинг?”, дея қизимизнинг орзула-
рини армонга айлантирамиз.

Юксак маънавиятни тарғиб қила туриб, 
оддий маданиятга риоя қилмаслигимиз, иқти-
содиётни ривожлантирамиз, деб жар солиб, 
“яширин иқтисодиёт”ни зимдан қўллаб-қув-
ватлаш, қурилишга ажратилган пулдан уриб, 
чўнтак қаппайтириш, ҳавода “муаллақ” уйлар 
қуриб, содда юртдошларни чув тушириш масъ-
улиятсизлигимиз оқибати экани бугуннинг ач-
чиқ ҳақиқати.

Маънавият, маърифат ва маданият, иқтисо-
диёт ва инвестициялар, мамлакатимиз мудофаа 
қобилиятини янада мустаҳкамлаш ва Қуролли 
Кучларни ривожлантириш, уй-жой қурилиши, 
коммунал хўжалиги, транспорт ва экология 
масалалари муҳокамасига доир қатор йиғилиш-
ларда айнан мана шу каби долзарб муаммолар 
таҳлил қилинди, танқидий фикрлар билдирил-
ди, истиқболли режалар белгиланди.

Бу каби чуқур таҳлилларга асосланган муай-
ян соҳалар бўйича комплекс ишлаш форма-
ти ҳам йил сарҳисоби бўйича янги услубдир. 
Бир қарашда ҳаммаси оддийдек туюлади: кенг 
қамровли ислоҳотлар бошланди. Замон талаби 
билан ушбу ислоҳотлар жадаллашди. Халқ иро-
даси ва хоҳиш-истаклари рўёби учун кенг йўл 
очилди, одамлар ҳаёти ўзгарди ва бу жараён 
давом этмоқда. Қарангки, бунинг натижасида 
режаларимиз, мақсад ва орзуларимиз ҳам анча 
улканлашди. “Биз бир бўлсак — ягона халқмиз, 
бирлашсак — Ватанмиз” ибораси шиоримизга 

айланди. Аммо бу ўз-ўзидан бўлиб қолмади 
ёки четдан келиб, биров қилиб бермади. Тан 
олиш керак, бу ниҳоятда заҳматли ва машақ-
қатли йўлдаги тинимсиз меҳнатлар, тўхтовсиз 
изланишлар, ўзини қийнаш ва албатта, халққа 
хизмат қилишни улкан шараф, деб билган раҳ-
барнинг оқилона сиёсати самарасидир.

Осон эмас. Айниқса, бугун мамлакатимизга 
халқаро майдонда катта ишонч пайдо бўлаёт-
ган, ўзбек аталмиш халқ катта йўлга чиқиб, 
ўзининг аниқ йўналишини белгилаб, халқаро 
ҳамжамият орасида обрў-эътибор топиб бо-
раётган бир пайтда оғзига кучи етмаган, милла-
тимиз тарихини билмаган, тарих харитасидан 
қидириб топишда саводсизлигини очиқчасига 
кўрсатиб, босим ўтказишни мақсад қилиб қўй-
ганларга муносиб жавоб беришимиз керак. Бу 
борада, албатта, бизга жадид боболаримизнинг 
“Тилда, фикрда, ишда бирлик” деган ибораси 
шиор бўлиши зарур. Шундагина бундай ғоявий 
курашларда ғолиб бўламиз.

Давлатимиз раҳбарининг “Янги давр учун 
янги ғоя ва ташаббуслар керак, янги натижа-
лар керак. Шундагина у том маънода янги давр 
бўлади”, деган таъкиди замирида оддий, содда, 
халқона фалсафа ётибди. Бу сўзлар ҳушёрликка 
чақиради, танбаллик, бефарқлик ва лоқайдлик-
ка барҳам беради. Ҳар биримизни ташаббускор-
лик, бунёдкорлик ва яратувчанликка ундайди. 
Ҳамма бир-бири учун жавобгар, ҳамма бир-би-
ри учун масъул бўлади.

Дарҳақиқат, ташаббус бор жойда натижа ку-
тилади. Натижа қанчалик аниқ ва ҳаётий бўлса, 
эртанги кунга ишонч ошади, розилик бўлади. 
Янги Ўзбекистонни қуриш ва унда яшаш йўли-
да Президентимиз атрофида бирлашиш, якдил 
бўлиш шарт. Ўз навбатида, ўзини ўзгартира ол-
ган халқ елкасига миллат ва давлат тақдири, Ўз-
бекистон аҳолисининг истиқболи билан боғлиқ 
мажбурият юкланади. Зеро, “ҳар қайси инсон-
нинг қалбида қуёш бор, фақат унга нур сочиш 
имконини бериш керак”.

ªЗБЕКИСТОНГА ДАХЛДОР ВО¯ЕАЛАР 
НИМА УЧУН ДУНЁДА 

КАТТА ¯ИЗИ¯ИШ УЙ¡ОТМО¯ДА?

Жасурбек ОТАНИЁЗОВ, 
иқтисодиёт фанлари доктори, 
профессор

муносабатлар узоқ ўтмишга, яъни 
Буюк ипак йўли даврига бориб тақа-
лади. 

ИҚТИСОДИЙ 
ЗАНЖИРНИ ҚУРИШ 

ТАШАББУСИ
Қадимий Буюк ипак йўлини қайта тиклаш 

ва ривожлантириш мақсадида ишлаб чиқил-
ган “Бир макон, бир йўл” доирасида кўри-
лаётган чоралар савдо-иқтисодий алоқалар 
кўламини кенгайтиришда муҳим аҳамият 
касб этмоқда. Чунки Марказий Осиё, Европа 
ва Африка минтақасида жойлашган 70 дан 
ортиқ мамлакатни ўзаро боғловчи мавжуд 

иқтисодий йўлакларни янада такомиллашти-
риш, янги транспорт ҳамда савдо йўлларини 
яратишни кўзлаган бу ташаббус Ўзбекистон-
нинг мақсадларига тўла мос келади. 

Дарҳақиқат, глобаллашув шароитида 
халқаро савдо-иқтисодий алоқаларни ри-
вожлантириш ва жаҳон мамлакатларининг 
ўзаро интеграциялашувини кучайтириш 
миллий тараққиётни таъминлашнинг дол-
зарб масалаларидан ҳисобланади. Негаки, 
мамлакатлар ўртасидаги интеграцияла-
шувнинг кучайиши маҳсулотлар, хизмат-
лар, капитал ва ишчи кучлари билан жадал 
алмашинув жараёнлари ривожланиши, иж-
тимоий масалаларни биргаликда ҳал этиш 
имконияти юзага келиши, юқори сифатли 
маҳсулотлар ишлаб чиқариш, иқтисодий 
ўсиш суръатлари жадаллашуви, халқаро 
савдо муносабатларида қулай шароитлар 
яратилиши ҳамда янги технологиялар кенг 
жорий этилишига имкон яратади.

Ўзбекистоннинг жаҳон мамлакатла-
ри билан иқтисодий интеграциялашуви 
миллий иқтисодиёт самарадорлигини 
оширишнинг муҳим омили ҳисобланади, 
шунингдек, фан-техника тараққиётини 
жадаллаштиришга, миллатлар ва элатлар 
яқинлашувига, аҳоли турмуш даражасини 
оширишга ёрдам беради. 

“Бир макон, бир йўл” ташаббуси ҳам 
айнан шу мақсадларга қаратилгани билан 
аҳамиятли. У денгизга тўғридан-тўғри чи-
қиш йўлига эга бўлган давлатлар билан 
ҳам, қитъанинг ичкарисида жойлашган 
мамлакатлар билан ҳам интеграция лойи-
ҳаларини амалга оширишни назарда тута-
ди. Ушбу ташаббус 2013 йилнинг сентябрь 
ва октябрь ойларида ХХР раиси Си Цзинь-
пин томонидан Қозоғистон ва Индонезияга 
амалга оширилган ташрифлари давомида 
ХХI асрда Ипак йўли ва Денгиз ипак йўли 
иқтисодий маконни қисқача номлаш ор-

қали “Бир макон, бир йўл” ташкил қилиш 
борасида узоқ муддатли стратегик режалар 
сифатида илк бор илгари сурилди. Бундан 
кўзланган асосий мақсад Буюк ипак йўли 
доирасида қўшни давлатлар билан ҳам-
корликда “иқтисодий занжирни қуриш” 
эди. Шу мақсадга эришиш йўлида тўртта 
йўналиш — сиёсий маслаҳатлашувлар, 
транспорт инфратузилмаси, савдони осон-
лаштириш ва пул муомаласи масалалари 
қамраб олинди. Хитойнинг ҳар томонлама 
стратегик шериги сифатида Ўзбекистон 
“Макон ва йўл” ташаббусини биринчилар-
дан бўлиб қўллаб-қувватлади.

Ҳозирги кунда Хитой ташаббуси ўзи-
нинг дастлабки қамровидан фарқли ра-
вишда анча кенгайди, географик жиҳатдан 
дунёнинг деярли барча минтақаларини 
қамраб олди. Унинг тарафдорлари бўлган 

мамлакатлар минтақавий жиҳатдан ноёб 
табиий ресурслар, ишлаб чиқариладиган 
маҳсулотлар, янги инновацион ишланма-
лар, малакали ишчи кучи ҳамда инсон ка-
питали, технологик имкониятлар мавжуд-
лиги борасида юқори салоҳиятга эга. 

Кейинги йилларда темир йўллардан, 
денгиз портларидан ва рақамли инфра-
тузилмалардан фойдаланиш бўйича ҳам-
корликнинг кенгайиши кузатилди. Шу-
нингдек, савдо-иқтисодий ва молиявий 
алоқаларни янада ривожлантириш каби 
йўналишларда ҳамкорлик бошланди. Ушбу 
жараёнларнинг самарадорлигини ошириш 
учун Осиё инфратузилма инвестициялари 
банки, Ипак йўли жамғармаси ва маҳаллий 
валюталардан бошқа кредитлаш механизм-
лари фаолиятга кирди. Илмий-инновацион, 
маданий-маърифий соҳаларда ҳам ўзаро 
алмашинувлар, фойдали алоқалар шаклла-
ниб, ривожланиш йўлига ўтди. 

Мамлакатимиз ташқи сиёсатининг маз-
мун ва моҳияти тинчликпарварлик, яхши 
қўшничилик алоқаларига қаратилган бў-
либ, бу жараёнда ўзаро умумий манфаат 
тамойили уйғундир. Шунингдек, “Ўзбе-
кистон — 2030” стратегиясида белгилан-
ган мақсад ва вазифаларни муваффақиятли 
амалга оширишда ҳам халқаро ҳамкорлик 
алоқаларини мустаҳкамлаш муҳим аҳа-
мият касб этади. 

Ўзбекистон томонидан ўзаро манфаат-
ли ҳамкорликни таъминлашга хизмат қи-
ладиган кўп томонлама муносабатларни 
кенгайтириш бўйича илгари сурилган 
барча таклиф ва ташаббуслар минтақадаги 
ижтимоий-иқтисодий барқарорлик ҳамда 
ҳамкорликни мустаҳкамлашда муҳим роль 
ўйнамоқда. 

Ҳозирги кунда Ўзбекистон — Хитой 
ўртасидаги ўзаро савдо-иқтисодий ва ин-
вестициявий муносабатларни кенгайтириш, 

транспорт соҳасидаги мавжуд имкониятлар-
дан тўлақонли фойдаланиш нафақат мин-
тақавий, балки глобал даражада барқарор-
ликка эришишда муҳим омил ҳисобланади. 
Айниқса, охирги йилларда “Бир макон, бир 
йўл” асосида Хитой олиб бораётган сиёсат 
Ўзбекистон сиёсати билан ҳамоҳанглиги 
ҳамда кейинги йилларда икки мамлакат ўр-
тасидаги дўстлик алоқалари, минтақадаги 
тинчлик ва барқарорликни таъминлашдаги 
ташаббуслари эътиборга молик.  

Бу давлат ташрифи чоғида имзоланган 
ҳужжатларда ҳам ўз аксини топди. 

Икки мамлакат ўртасида эркин савдони 
кенгайтириш, инфратузилмани ривожлан-
тиришга алоҳида эътибор қаратилаётгани 
мамлакатларнинг фаол ҳамкорлигини ку-
чайтирмоқда. Бу эса, ўз навбатида, мавжуд 
ресурслардан тўлақонли фойдаланиш, хал-
қаро таъминот занжирларини ва иқтисо-
дий интеграциялашувни мустаҳкамлашга 
қулай шароит яратади. Хусусан, “Хитой — 
Қирғизистон — Ўзбекистон” транспорт йў-
лаги ишга тушиши, шубҳасиз, мамлакати-
миз иқтисодиётига катта фойда келтиради. 
Ўзбекистон учун транзит ҳақи таъминла-
нади, кейинчалик бошқа давлатларга маҳ-
сулотлар экспорт қилиш учун қуриладиган 
корхоналарда янги иш ўринлари яратили-
ши баробарида, давлат бюджетига тушум 
сезиларли даражада кўпаяди.

204 ҲАМКОР ДАВЛАТ, 
БУНДА ХИТОЙНИНГ 
АЛОҲИДА ЎРНИ БОР  

 
Ўзбекистон жаҳондаги 204 мамлакат 

билан савдо алоқаларини амалга ошириб 
келаётган бўлса, 2023 йилда мамлакатимиз 
умумий ташқи савдо айланмасининг қа-
рийб тўртдан бири, яъни 21,9 фоизи айнан 
Хитой улушига тўғри келган. 

Хитой Ўзбекистон иқтисодиётини мо-
дернизация ва диверсификация қилиш 
бўйича дастурларни амалга ошириш, ра-
қобатдош маҳсулотлар ишлаб чиқаришни 
кенгайтириш ҳамда саноатнинг экспорт 
салоҳиятини юксалтиришда фаол ишти-
рок этмоқда. Мамлакатлар ўртасидаги 
инвестициявий ҳамкорлик алоқаларини 
ривожлантиришга алоҳида эътибор қара-
тилиши натижасида Хитойнинг Ўзбекис-
тон иқтисодиётига киритган инвестиция-
си ҳажми 14 миллиард АҚШ долларидан 
ортди. 

Ҳозирги кунда мамлакатимизда Хитой 
капитали асосида 2400 га яқин корхона 
фаолият юритаётган бўлиб, бу мамлака-
тимиздаги мавжуд чет эл капитали иш-
тирокидаги барча компаниялар умумий 
сонининг 15 фоизини ташкил этади. Ўт-
ган йилда Хитой капитали иштирокида 
600 дан ортиқ янги корхоналар ташкил 
этилди. Жумладан, Ўзбекистон бозорида 
Хитойнинг “Huawei”, “ZTE”, “Wenzhou 
Jinsheng Trading”, “СП Peng Sheng”, 
“Sinotruk”, “Heng Bang Textile Central 
Asia” ва бошқа йирик компаниялари фао-
лият юритмоқда.

Ҳамкорликни янада ривожлантириш 
билан боғлиқ кенг кўламли масалалар, 
имзоланган ҳужжатлар ва эришилган ке-
лишувлар Ўзбекистон — Хитой муноса-
батлари ривожланишини янги босқичга 
олиб чиқишга хизмат қилади. Истиқбол-
да минтақавий даражадаги иқтисодий 
ўсишни барқарорлаштириш ва тарақ-
қиётни рағбатлантиришда муҳим аҳа-
мият касб этади.

ªЗИНИ ªЗГАРТИРА 
ОЛИШ САОДАТИ  

ШАРОИТ ТА¯ОЗО ЭТАЁТГАН ИШ ТУТУМИ

Гулруҳ АГЗАМОВА,
Олий Мажлис Қонунчилик 
палатаси депутати

Давлатимиз раҳбарининг “Янги давр 
учун янги ғоя ва ташаббуслар керак, 
янги натижалар керак. Шундагина 
у том маънода янги давр бўлади”, 
деган таъкиди замирида оддий, 
содда, халқона фалсафа ётибди. 
Бу сўзлар ҳушёрликка чақиради, 
танбаллик, бефарқлик ва лоқайдликка 
барҳам беради. Ҳар биримизни 
ташаббускорлик, бунёдкорлик ва 
яратувчанликка ундайди. Ҳамма бир-
бири учун жавобгар, ҳамма бир-бири 
учун масъул бўлади.

Бугун дунёда сув танқислиги 
оқибатларидан азият чекаётган минтақа 
ва давлатлар сафи тобора кенгайиб 
бормоқда. Афсуски, улар орасида 
Ўзбекистон ҳам бор. 2050 йилгача сув 
ресурслари Сирдарё ҳавзасида 5 фоизгача, 
Aмударё ҳавзасида 15 фоизгача камайиши 
ҳисоб-китоб қилингани муаммо қанчалик 
жиддийлигини англатади. Шу боис, 
мамлакатимизда сувдан оқилона ва 
тежамкорлик билан фойдаланишга катта 
эътибор қаратилмоқда.

 Сув ресурсларидан самарали фойдала-
ниш ва йўқотишларни камайтириш мақса-
дида Қорақалпоғистонда 267,7 километр 
канални бетонлаш ва реконструкция қилиш 
белгиланган. Шундан келиб чиқиб, айни 
пайтда Хўжайли туманидаги Ширинжап ка-
налида бош пудратчи “Бунёдкор Жанубий 

СҚБ” МЧЖ томонидан тупроқ-бетонлаш иш-
лари бажарилмоқда. 

— Канал суғориш мавсумигача бетонлана-
ди, — дейди Хўжайли тумани ирригация бў-
лими бошлиғи Эркин Холмуротов. — Очиғи, 
ушбу канал 1993 йилда фойдаланишга топши-

рилган бўлса-да, ўтган давр мобайнида айтар-
ли ҳеч иш қилинмаган. Оқибатда канал туби 
лойқа босиб, қирғоқлари емирилиб, сув ўтка-
зиш қобилияти пасайиб, фойдали иш коэффи-
циенти ҳам 65 фоизгача тушиб кетганди. Бу 
эса ушбу канал орқали фермер ерлари ва аҳо-

ли томорқаларини кафолатли сув билан таъ-
минлашда муаммоларни юзага келтираётган 
эди. Канал Суенли магистрал каналидан сув 
олиб, Хўжайли туманидаги “Мустақиллик”, 
“Саришунгул” ва “Амударё” овул фуқаролар 
йиғинлари ҳудудига етказиб беради.  

Таъмирлаш ишлари якунлангач, йилига 
ўртача 1,5 миллион куб метр сув иқтисод қи-
линиб, 23 та фермер хўжалигининг 1670 гек-
тар ери кафолатли сув билан таъминланади. 

Сув тақчиллиги йилдан-йилга кучайиб 
бораётган ҳозирги шароитда барчани сувни 
исроф қилмасликка, обиҳаётни тежашга даъ-
ват қилиш керак. Қорақалпоғистон учун бу, 
айниқса, жуда муҳим. 

Бу ишлар доирасида Хўжайлидаги Таш-
лижап канали ҳам бетонланиши белгиланган. 
Каналнинг лойиҳадаги сув ўтказувчанлиги 
секундига 5 куб метрни ташкил қилган. Ҳо-
зир эса у секундига 2,5 куб метр сув ўтказа 
олади, холос. 

— Шу боис, каналнинг 3 километрида 
тупроқ ишлари якунланиб, бетонлашга ки-
ришилди, — дейди “Қорақалпоғистонсувқу-
рилишинвест” давлат корхонаси мутахассиси 
Сирожиддин Реимбоев. — Реконструкциядан 
кейин каналнинг фойдали иш коэффициенти 
80-82 фоизга, сув ўтказувчанлиги аввалги 
ҳолига қайтади. Ҳудуддаги 35 та фермер хў-
жалиги ва аҳолининг 2300 гектардан ортиқ 
томорқаси ана шу ишлар якунига қараб ту-
рибди.  

Бугунги кунда Қорақалпоғистонда суғо-
риладиган ер майдони 517 минг гектарни 
ташкил қилади. Уларга 20 минг километр 
узунликдаги каналлар орқали сув етказилади.  

Кегейли туманида ҳам сувдан самарали 
фойдаланиш мақсадида ички ариқлар бе-
тонланмоқда. Ўтган йиллар давомида экин 
майдонлари учун ажратилган сувнинг 40 
фоизи ер остига сингиб кетиши аниқлан-
ган. Туманда жами 60 километр ариқни 
бетонлаш режалаштирилган бўлса, айни 
пайтгача 12 километрида шундай юмушлар 
бажарилди. 

Қишлоқ хўжалигида ерни лазер ёрдамида 
текислаш суғоришда 25 фоизгача сувни иқти-
сод қилади. Таҳлиллар, ўрганишлар хулосаси 
шундай.  Демак, фермерлар жараёнда замо-
навий услублардан қанчалик унумли фой-
даланса, сув муаммосига шунчалик кам дуч 
келади. Шу боис, Кегейли туманида жорий 
йил ҳосили учун 397 гектар пахта майдони 
лазерли ускуналар ёрдамида текисланади. 

Қорақалпоғистонлик деҳқону сувчилар 
соҳада электр энергиясидан самарали фой-
даланиш вақт ва маблағ жиҳатдан анчагина 
самара беришини яхши тушуниб, бунга ҳам 
жиддий эътибор қаратмоқда. Зеро, бу шароит 
тақозо этаётган иш тутуми.      

Минажатдин ҚУТЛИМУРАТОВ,
“Янги Ўзбекистон” мухбири

Бошланиши 1-бетдаПрезидентимиз Шавкат Мирзиёев 
давлат ташрифи билан  шу 
йилнинг 23-25 январь кунлари 
Хитой Халқ Республикасида 
бўлди. Мазкур ташриф 
тафсилотлари, воқеалар, унда 
олиб борилган музокаралар, дунё 
сиёсий доиралари вакилларидан 
тортиб, оддий одамларгача катта 
қизиқиш билан кузатиб борилди.    

Юртимиз тараққиётининг бугунги босқичида давлат хизматчиси, аввало, халқ 
хизматчиси бўлиши шарт, деган ғоя юқори натижадорликка йўналтирилган 

давлат бошқаруви тизимини яратишда ислоҳотларнинг асосий талабига айланди.

2024 йил 3 февраль, 25-сон

Давлат дастури лойиҳаси муҳокамада

Ҳужжат лойиҳасида ёшлар ва бизнесни 
қўллаб-қувватлаш, ижтимоий-иқтисодий, 
экология, давлат бошқаруви, суд-ҳуқуқ, хавф-
сизлик ва ташқи сиёсат йўналишларида 2024 
йилга мўлжалланган ислоҳотлар назарда ту-
тилган. 

Айни кунларда давлат дастури лойиҳаси 
юртдошларимиз томонидан қизғин ўргани-
либ, таклифлар билдириляпти. Лойиҳалар 
кенг жамоатчилик ва экспертлар томонидан 
жорий йилнинг 9 февраль кунига қадар муҳо-
камадан ўтказилади. 

— Ҳужжат лойиҳасида иккита асосий йў-
налиш белгиланмоқда, — дейди “Тараққиёт 
стратегияси” маркази ижрочи директори Эл-
дор Туляков. — Биринчиси, амалий — ҳар 
бир вазирлик ва идора томонидан йил даво-
мида амалга ошириладиган аниқ манзилли 
тадбирлар. Иккинчиси, ислоҳотларни ҳуқу-
қий тартибга солиш йўналиши. Ундан 2024 
йилда қабул қилиниши режалаштирилаётган 
норматив-ҳуқуқий ҳужжатлар рўйхати жой 
олган.

Мазкур ҳужжат лойиҳасини жамоатчилик 
муҳокамасидан ўтказишдан асосий мақсад 
уни фуқаролар, халқаро экспертлар, тегишли 
вазирлик ва идоралар мутахассислари ҳамда 
фуқаролик жамиятининг бошқа институтла-
ри вакиллари таклифларини инобатга олган 
ҳолда янада такомиллаштиришдан иборат.

Жамоатчилик муҳокамаси учун шундай 
қулайлик яратилганки, уйдан чиқмаган ҳолда 
ўз таклиф ва муносабатимизни билдириши-
миз мумкин. Экспертлар, турли соҳа мута-
хассислари бераётган таклифлар ҳам алоҳида 
аҳамият касб этади. 

Лойиҳа эълон қилинганига ҳали кўп бўл-
мади, аммо биринчи кунларданоқ юртдош-
ларимизнинг фаоллиги сезилди. Буни давлат 
дастури лойиҳасига билдираётган таклифлар 
сони ошиб бораётганида ҳам кўриш мумкин. 
Бу ҳамюртларимизнинг эртанги кунга, юрти-
мизнинг яна обод ва фаровон бўлишига, мам-
лакат келажагига ўзларини бевосита дахлдор, 
деб билаётганидан далолат.

Таъкидлаш жоизки, “Ўзбекистон — 2030” 
стратегияси 5 та асосий йўналиш, 100 мақ-
садни ўз ичига олади. Ана шу 100 мақсад-
нинг айнан 44 таси ҳар бир инсонга ўз са-
лоҳиятини рўёбга чиқариш учун муносиб 
шароит яратиб беришга қаратилган. Бунда 
инсон капитали биринчи ўринга қўйиляпти. 
Шу билан бирга,  ёшлар ва бизнесни қўл-
лаб-қувватлаш, илм-фан, таълим, ижтимоий 
ҳимоя, соғлиқни сақлаш каби катта бир йўна-
лишни қамраб олганини кўриш мумкин.

—  Аввало, лойиҳадаги таълим соҳасига 
оид баъзи бир муҳим жиҳатларга тўхталиб 
ўтиш жоиз, — дейди “Тараққиёт страте-
гияси” маркази бўлим бошлиғи Жамшид 
Шарипов. — Лойиҳада Президент ва ихти-
сослашган мактаблардаги синов ўтказиш 
тажрибасини мингта мактабга жорий этиш 
назарда тутилмоқда. Уларнинг амалий маш-
ғулотлар даражаси, яъни предметлар бўйича 
машғулотларнинг 60 фоизини ташкил этиш 
масаласи белгиланмоқда. Ёки она тили, ада-
биёт, тарих фанлари бўйича Олий таълим, 
фан ва инновациялар вазирлиги ҳузуридаги 
Билим ва малакаларни баҳолаш агентлиги-
нинг миллий баҳолаш тизимида олинган те-
гишли даражадаги сертификатга эга бўлган 
ўқитувчиларнинг тариф ставкасига нисбатан 
50 фоиз миқдорда ҳар ойлик қўшимча устама 
тўланишини белгилаш ҳам кўзда тутилган.

Яна бир муҳим янгилик — “Менинг мак-
табим” лойиҳаси жорий қилинмоқда. Бунда 
ҳар бир мактабга базавий ҳисоблаш миқдори-
нинг 150 баробари миқдорида маблағ ажра-
тилиб, 5-11-синф ўқувчилари танловига кўра, 
электрон доска, компьютер, спорт жиҳозла-
ри, китоблар каби мактаблар учун керакли 
жиҳозларга сарфланиши белгиланяпти.

— Давлат дастури лойиҳасининг асосий 
қисми ёшлар масаласига қаратиляпти, — 
дейди Ёшлар ишлари агентлиги бошқарма 
бошлиғи Шерзод Олимов. — Айни пайтда 
келаётган таклифларнинг асосий қисми ай-
нан ёшлар томонидан билдирилмоқда. Бу 
эса уларнинг мамлакатимизда бугунги кун-
да кечаётган ислоҳотлар ва кузатилаётган 

Хусусан, жорий йилги давлат дастури ло-
йиҳасида ҳам бу йўналишда кенг қамровли 
чора-тадбирлар белгиланган. Мактабгача 
таълим қамровини кенгайтириш, умумтаъ-
лим муассасаларининг моддий-техник сало-
ҳиятини ошириш, педагогларнинг мақоми-
ни юксалтириш,  умумтаълим мактабларини 
тоза ичимлик суви билан таъминлаш ҳамда 
санитария-гигиена инфратузилмасини тако-
миллаштириш борасида кўзда тутилган чо-
ра-тадбирлар шулар жумласидан. 

Қувонарлиси, бу йўналишда халқимиз-
нинг эътирозига сабаб бўлаётган қатор 
долзарб масалалар ечимига оид лойиҳалар 
ҳам бор. Масалан, олис ва чекка ҳудудлар-
да жойлашган 100 та умумий ўрта таълим 
муассасаси ўқувчилари учун бепул автобус-
лар қўйиш мақсад қилинган. Бу борада таж-
риба-синов тариқасида Қашқадарё ва Сур-
хондарё вилоятларида 100 та умумий ўрта 
таълим мактабида олис ҳудудлардан қатнай-
диган ўқувчиларнинг автобуслар билан мак-
табга хавфсиз ва қулай қатновини аутсор-
синг асосида ташкил этиш бўйича тартибни 
ишлаб чиқиш белгиланган. Аутсорсинг 
тизими асосида бепул автобус қатновини 
йўлга қўйиш билан боғлиқ сарф-харажат-
лар учун зарур маблағ ажратиш масаласи 
ҳам кўзда тутилган. Албатта, келажак авлод 
камолотини кўзлаб амалга оширилаётган 
бундай эзгу ишлар ёшларимиз учун катта 
рағбат ва имкониятдир. 

Яна бир муҳим масала — болаларни таз-
йиқ ва зўравонликнинг барча шаклларидан 
ҳимоя қилиш билан боғлиқ. Бу борада мам-
лакатимизда ҳуқуқий ва ташкилий ишлар 
янгича мезонлар асосида ривожланмоқда. 
Шунга қарамай, ҳали ечимини кутаётган 
муаммолар ҳам талайгина. Буни қуйидаги 
фактлар ҳам исботлайди: маълумотларга 
кўра, ўтган йилнинг 9 ойида юртимизда  
1240 нафар вояга етмаган болага нисбатан 
зўравонлик ҳолатлари қайд этилган. Бола-
лар ўз қариндошлари, яқинлари томонидан 

ўзгаришларга бефарқ эмаслигини кўрсат-
моқда. Лойиҳада 2024 йил 1 мартдан бош-
лаб ёшларни чет тиллари ва касб-ҳунарга 
ўқитиш мақсадларига “Ёшлар дафтари” 
жамғармаси маблағларидан йўналтириш, 
ёшларни замонавий касбларга ўқитиш бў-
йича “Устоз” махсус платформасини ишга 
тушириш ва дастлабки босқичда мазкур 
платформа орқали 150 минг ёшни қамраб 
олиш режаси долзарб саналади. 

Яна бир муҳим жиҳат: хотин-қизларни 
тадбиркорлик, маркетинг, график-дизайн 
каби замонавий касбларга ўргатиш учун 
“Қизлар академияси” платформасини ишга 
тушириш орқали турли танлов, лойиҳалар, 
ўқув оромгоҳлари, стажировкалар ташкил 
этиш ҳам ёшлар бандлигини таъминлаш, 
маълум бир касбга йўналтиришга замин яра-
тиши билан билан аҳамиятли.

Бу йилги давлат дастури лойиҳасида гло-
бал аҳамиятга эга бўлган экологик вазият 

ва атроф-муҳит муҳофазасига алоҳида урғу 
берилган. Хусусан, лойиҳага кўра, 2024 йил 
1 мартдан бошлаб ҳудудларда чанг бўрони 
содир бўлаётганда ва ҳаво таркибида майда 
дисперс заррачалари белгиланган нормадан 
юқори бўлгани аниқланганда аҳоли, айниқса, 
юрак, қон-томир ва нафас йўллари касаллик-
ларига чалинган фуқароларни зарур профи-
лактик чоралар тўғрисида доимий хабардор 
қилиш амалиёти йўлга қўйилади. Шунинг-
дек, 500 ва ундан ортиқ квадрат метрлик 
қурилиш майдонида, унга кириб-чиқиш йўл-
ларида чанг ва қум заррачаларининг ҳавога 
кўтарилишини бартараф этиш бўйича маж-
бурий талаблар жорий этилади.

— Давлат дастури лойиҳасида белгиланган 
вазифалардан яна бири 2024 йилда “Яшил ма-
кон” умуммиллий лойиҳаси доирасида камида 
200 миллион туп манзарали ва мевали дарахт 
кўчатлари ҳамда буталар экиш, 444 та яшил 
боғлар барпо этиш масаласи ўта долзарблиги 
билан эътиборимизни тортди, — дейди  экс-
перт Авазбек Холбеков. — Шу билан бирга, 
кенг жамоатчилик вакиллари ва экофаоллар-
нинг экологияга автомобиллардан чиқинди 
газлар таъсирини камайтириш мақсадида 
Тошкент шаҳрида ойнинг бир иш куни даво-
мида автомобиллар ҳаракатланишини қис-
қартиришга қаратилган “Автомобилсиз кун” 
жамоатчилик лойиҳасини амалга ошириш 
тўғрисидаги таклифлари маъқулланиб, давлат 
дастуридан ўрин олгани ҳам аҳамиятли. Бунда 
биноси Тошкент шаҳрида жойлашган барча 
республика ва ҳудудий ижро этувчи органлар 
раҳбарлари ва ходимлари жамоат транспорти-
да иш жойига келиши орқали аҳолига намуна 
кўрсатади.

Бир сўз билан айтганда, давлат дастури 
лойиҳасига берадиган таклиф ва муносабат-
лар “Ўзбекистон — 2030” стратегиясида бел-
гиланган кенг кўламли мақсад ва вазифалар-
ни жорий йилда самарали амалга ошириш, 
халқимизнинг кундалик ҳаётида ижобий 
ўзгаришларга эришиш бўйича тизимли ҳа-
ракатларни изчил давом эттиришга хизмат 
қилиши, эртанги кунимиз, фарзандларимиз 
камоли учун муҳим.

ҳам зўравонликка учраш ҳолатлари кўп ку-
затиляпти. 

Яқинда интернет тармоғида ўз фарзан-
дига ана шундай шафқатсиз муносабатда 
бўлган отанинг қилмиши ҳаммамизни жун-
бишга келтирди. Табиийки, ота бу қилмиши 
учун қонун олдида жавобгарликка тортил-
ди. Аммо миллий қадриятларимиз ва ўзли-
гимизга ёт бўлган бундай қилмишларга асло 
тоқат қилиб бўлмайди. Шу боис, давлат ва 
нодавлат ташкилотлар, кенг жамоатчилик 
бундай ҳолатларга қарши курашмоқда. 

Давлат дастури лойиҳасида ҳам бу муам-
моларга алоҳида эътибор берилгани ва бу 
йўналишдаги чора-тадбирлар кучайтири-
лиши белгилангани айни муддао бўлди. Ху-
сусан, болаларни тазйиқ ва зўравонликнинг 
барча шаклларидан ҳимоя қилишда давлат 
органлари ваколатини аниқ белгилаш, бо-
лаларга нисбатан бундай ҳолатларнинг ол-
дини олиш, уларни аниқлаш, тазйиқларга 
чек қўйиш механизмини такомиллаштириш, 
тазйиқ ва зўравонликка учраган болаларга 
комплекс ёрдам кўрсатишни йўлга қўйиш 
бўйича халқаро ҳужжатлар ва хорижий 
мамлакатлар амалиётини комплекс таҳлил 
қилиш, натижаси бўйича асослантирилган 
таклифлар тайёрлаш вазифаси белгиланган. 
Ишончимиз комилки, бу ғоя ва ташаббус 
халқимиз томонидан қўллаб-қувватланади.

Давлат хизматчиси, аввало, 
халқ хизматчиси бўлиши шарт

Янги таҳрирдаги Конституциямизда Ўз-
бекистонга ҳуқуқий давлат, деган таъриф 
берилди ва шу асосда инсон ҳуқуқлари ка-
фолатларига оид нормалар ҳам 3 баробар кў-
пайтирилди. Бу ишларнинг мантиқий давоми 
сифатида халқ хизматидаги давлатни барпо 
этиш вазифаси янги Ўзбекистон тараққиё-
тининг асосий тамойилларидан бири этиб 
белгиланади. Хусусан, юртимиз тараққиёти-
нинг бугунги босқичида давлат хизматчиси, 
аввало, халқ хизматчиси бўлиши шарт, деган 
ғоя юқори натижадорликка йўналтирилган 
давлат бошқаруви тизимини яратишда исло-
ҳотларнинг асосий талабига айланди.

Кейинги йилларда юртимизда кенг қам-
ровли чора-тадбирлар кўрилмоқда. Нати-
жада давлат хизматчиларини тайёрлашнинг 
янги тизими шаклланди, бошқарув кадрла-
рини танлаш, уларни ишга қабул қилиш, ри-
вожлантириш ва лавозимда ўстириш бўйича 
янги мактаб яратилди.

Давлат дастури лойиҳасида бу йўна-
лишдаги ишларни янги босқичга кўтариш 
бўйича қатор вазифалар ўз аксини топган. 
Хусусан, давлат фуқаролик хизматини ме-
ритократия, ҳалоллик ва профессионаллик 
тамойиллари асосида ташкил этиш асосий 
мезон этиб белгиланган. 

Бу борадаги муҳим вазифалардан бири 
Давлат фуқаролик хизматини 2030 йилгача 
ривожлантириш бўйича стратегия ишлаб 
чиқишдир. 

— Бугун юртимиз демократик ўзгариш-
лар, кенг имкониятлар ва амалий ишлар 
мамлакатига айланиб бормоқда, — дейди 
Президент ҳузуридаги Давлат хизматини 
ривожлантириш агентлиги департамент му-
дири Алишер Эранов. — Ислоҳотлар бар-
давом бўлиши, халқимиз кўзлаган юксак 
марраларга эришиш учун, аввало, давлат 
бошқаруви тизимини замон талаблари да-
ражасига олиб чиқиш устувор вазифадир. 
Ушбу мақсадларга эришиш кўп жиҳатдан 
давлат хизматчиларининг билими ва сало-
ҳиятига боғлиқ. Зеро, бугунги кун давлат 

хизматчиси Президентимиз илгари сураёт-
ган мамлакатни ривожлантириш билан боғ-
лиқ ғоя ва ташаббусларни рўёбга чиқариш-
га қодир, ҳаётимизда рўй бераётган тезкор 
ўзгаришларга мослаша оладиган, ислоҳот-
ларни муваффақиятли амалга ошириб, хал-
қимиз фаровонлигига муносиб ҳисса қўша 
оладиган етук кадр бўлиши лозим. Албатта, 
бу натижаларга эришиш учун аниқ мақсад-
ли кўрсаткичлар белгилаб олиниши ҳам 
муҳим. Янги стратегия ана шу соҳада дасту-
рил амал ҳужжат бўлади.

Нафақат давлат хизмати, балки ҳар бир 
соҳа ва тармоқда амалга оширилаётган исло-
ҳотлар қачон самарали бўлади? Қачонки ҳа-
ракатлар ўз натижасини берса. Яъни иш де-
гани фақат соат ёки кун қоралаш билан эмас, 
эришилган натижа билан баҳоланиши лозим. 
Айниқса, давлат хизматчиси фаолиятида бу 
муҳим мезон ҳисобланади. Агар жойлардаги 
раҳбар ва мутахассислар халқ фаровонлиги-
ни таъминлайдиган, турли соҳаларни ривож-
лантириш орқали иқтисодий ўсиш, жамиятда 
тинчлик, барқарорликка хизмат қиладиган 
мақсадлар сари интилиб, бу бўйича аниқ ло-
йиҳаларни амалга оширса, албатта, ҳаракатга 
яраша натижа ҳам бўлади.

Табиийки, улар ана шундай ишига яраша 
рағбат ҳам олиши лозим. Аксинча, ишида 
унум ва ўсиш бўлмаган кадрларнинг лаво-
зимга лойиқлиги масаласи ҳам кун тарти-
бида туриши керак. Давлат дастурида бу 
борадаги ишларни янада такомиллаштириш 
мақсадида ижро этувчи органлар, маҳаллий 
давлат ҳокимияти органларидаги давлат 
фуқаролик хизматчилари фаолиятини сама-
радорлик кўрсаткичлари асосида баҳолаш-
ни йўлга қўйиш бўйича Президент қарори 
лойиҳасини ишлаб чиқиш кўзда тутилгани 
айни муддаодир. 

Бугунги ахборот технологиялари асрида 
ҳар бир соҳа ва тармоқда янгиланиш жараё-
ни жадал кечмоқда. Ахборот технология-
лари ҳам кун сайин ривожланаётир. Қайси 
соҳа мутахассиси бўлмасин, бир кун ўз 
устида ишламаса, янгилик ва ўзгаришлар-
дан хабарсиз қолса, ҳаётдан ортда қолиши 
ҳеч гап эмас. Шу боис, кадрлар малакасини 
ошириш бўйича узлуксиз тизим бўлиши ло-
зим. Бу борада Давлат хизматини ривожлан-
тириш агентлиги ва Давлат бошқаруви ака-
демияси ҳамкорлигида мунтазам ўқувлар 
ташкил этиляпти. Ilm.argos.uz платформаси 
фаолияти йўлга қўйилган. 

Жорий йилда бу ишлар янада такомил-
лаштирилади. Давлат дастури лойиҳасида 
камида 10 минг нафар давлат хизматчиси 
малака ошириши режалаштириляпти. 

Бундан ташқари, давлат бошқаруви ор-
ганлари ва ҳокимликлар ўртасида ҳамкор-
ликни кенгайтириш мақсадида махсус мо-
биль платформа яратиш кўзда тутиляпти. Бу 
тизим ўзаро ахборот алмашиш, белгиланган 
вазифаларни тез ва сифатли бажаришда ҳам-
корликда ишлаш, доимий мулоқот қилиш ва 
тажриба алмашиш имкониятини яратади. 

Яна бир муҳим масала, давлат хизматига 
ишга киришда имконияти чекланган шахс-
лар учун зарур шароит яратиш ҳисобланади. 
Маълумки, бугунги кунда юртимизда аҳоли-
нинг ушбу қатламини ҳар томонлама қўллаб-
қувватлаш, уларнинг ижтимоий фаоллигини 
ошириш, билим ва малака эгаллаши учун за-
рур шароит яратиш борасида муайян ишлар 
бажариляпти. Табиийки, бу уларнинг жамият 
ҳаётида тенг ҳуқуқли асосда иштирок этиши 
учун замин яратаётир. Эндиликда уларнинг 
давлат хизматига ишга киришда танловлар-
да қатнашишига ҳам шароит яратилади. Бу 
аҳоли ижтимоий муҳофазасини кучайтириш 
ва инсон ҳуқуқларини таъминлашда яна бир 
муҳим қадам бўлади.

Бундан ташқари, етук, билимдон, та-
шаббускор, истиқболли кадрларни танлаб 
олиш тизимини такомиллаштириш мақса-
дида махсус саралаш тизимига ҳам асос 
солинади. Жараёнда нафақат юртдошла-
римиз, балки хориждаги ватандошларимиз 
ҳам иштирок этишига имкон яратилади. 
Ўз навбатида, бу чора-тадбирлар давлат 
фуқаролик хизматини янада ривожланти-
риш, халқ хизматидаги давлат тамойилини 
ҳаётга кенг татбиқ этишда муҳим самара 
беради. 

Давлат дастури лойиҳасида ҳар бир соҳа 
ва тармоқ ривожига оид ана шундай кўплаб 
янгиликлар акс этган. Умумхалқ муҳокама-
лари қизғин кечаётган шу кунларда бу ма-
салалар юзасидан турли фикр-мулоҳазалар, 
таклифлар билдирилмоқда. Ушбу ҳужжат 
муҳокамаси нафақат юртимиз, балки хо-
рижий нашрлар журналистларининг ҳам 
нигоҳида турибди. Бу жараёнда ҳужжат ло-
йиҳаси янада такомиллашади ва халқимиз 
фаровонлигини ошириш, юртимиз равнақи-
ни юксалтиришга замин яратадиган муҳим 
дастурга айланади. 

МЕРИТОКРАТИЯ, 
¥АЛОЛЛИК ВА  

ПРОФЕССИОНАЛЛИК
ДАВЛАТ ДАСТУРИГА 

ТАКЛИФ 
БЕРДИНГИЗМИ?

ЛОЙИҲАДА АСОСИЙ ЭЪТИБОР ЁШЛАРНИ 
ҚЎЛЛАБ-ҚУВВАТЛАШГА ҚАРАТИЛЯПТИ 
Кенг жамоатчилик муҳокамасига қўйилган  
“Ўзбекистон — 2030” стратегиясини “Ёшлар ва бизнесни 
қўллаб-қувватлаш йили”да амалга оширишга оид 
давлат дастури тўғрисидаги Ўзбекистон Республикаси 
Президенти фармони лойиҳасида стратегиянинг 
5 та йўналиши бўйича 2024 йилда амалга 
ошириладиган чора-тадбирлар ва ишлаб 
чиқилиши лозим бўлган норматив-ҳуқуқий 
ҳужжатлар рўйхати белгиланмоқда.   

Лутфулла СУВОНОВ,
“Янги Ўзбекистон” мухбири

Баҳор ХИДИРОВА,
“Янги Ўзбекистон” мухбири

Бошланиши 1-бетда

ДАВЛАТ ФУҚАРОЛИК ХИЗМАТИНИ 
ТАШКИЛ ЭТИШНИНГ АСОСИЙ МЕЗОНИ

ªЗБЕКИСТОН
СТРАТЕГИЯСИ 2030

“

”

Давлат дастури лойиҳасида 
ҳар бир соҳа ва тармоқ ривожига 

оид ана шундай кўплаб янгиликлар акс 
этган. Умумхалқ муҳокамалари қизғин 
кечаётган шу кунларда бу масалалар 
юзасидан турли фикр-мулоҳазалар, 

таклифлар билдирилмоқда. 
Ушбу ҳужжат муҳокамаси нафақат 
юртимиз, балки хорижий нашрлар 
журналистларининг ҳам нигоҳида 

турибди.



4 КЎЗГУ
Халқ қабулхоналари жисмоний ва юридик шахсларнинг ҳуқуқларини ҳимоя қилувчи, 

уларга энг яқин, халқчил демократик институтга айланди. Зеро, ҳар бир мурожаат Халқ 
қабулхоналари томонидан чуқур таҳлил этилган ҳолда ўрганиб чиқилмоқда. 

Инсон қадри учун

Иброҳим ота ҳам ҳосилни йиғиб, бозорда 
сотгач, анча кўнгли кўтарилди. Айниқса, пе-
шона тери билан топилган пулларни белбоғи-
га ўраркан, чўғи анчагина баландлиги боисми 
ёки бошқа сабаб, юриши анча дадиллашди. 

Қуда томон билан маслаҳатлашиб, тўй 
кунини белгилаб келганига ҳам ўн беш кун-
дан ошиб қолди. Куз чекиниб, қиш кирган, 
ёмғирли кунлар бошланиб, кечга томон аёз 
таъсири сезилаётган пайтлар эди. Қишлоқда 
маърака ўтказишнинг гашти бошқача. Ҳамма 
хизматга бел боғлаб, беминнат ёрдамга ке-
лаверади. Қозон-ўчоқ, самовар деганларини 
келтиришга барча бирдек бош қўшган.

Эртаси куни азон палладан ошпазлар 
дошқозонларда ош дамлаб, тонг ёришмасдан 
ҳозирлаб қўйган. Жарчининг саҳар чақириғи-
дан сўнг узоқ-яқиндан бирин-кетин меҳмон-
лар кела бошлади. Катта ҳовли ўртасига кенг 
жой қилинган. Меҳмонларни кутиб оларкан, 

Халқ қабулхонаси вакиллари, энг авва-
ло, мурожаат сабаби, уни юзага келтираёт-
ган омиллар, шарт-шароитларни тўлиқ кў-
риб чиқади. Бу эса, биринчидан, такрорий 
мурожаатларнинг олдини олади, иккинчи-
дан, бир турдаги мурожаатларни ҳал қи-
лиш амалиёти самарадорлигини оширади. 

Ўзбекистон Президентининг Наманган 
вилоятидаги виртуал ва Халқ қабулхона-
ларига ўтган йили 89,1 мингта мурожаат 
келиб тушди. Мурожаатлар 2022 йилнинг 
мос даврга нисбатан 10 фоиз камайди. 

Энг кўп мурожаат ичимлик суви, ички 
йўллар ва инфратузилмани яхшилаш каби 
маиший муаммолар юзасидан бўлди. Ўтган 
йили вилоят маҳаллаларига ажратилган 2,1 

Иброҳим ота гоҳ-гоҳида осмонга қараб қўяр-
ди. Тўй қизиғида ёмғир ёғиб қолмаса бўлди 
эди, дея қовоғи осилган қора булутларга ха-
вотирли назар ташларди. 

Бир оз ўтиб, қайдандир совуқ шамол тур-
ди. Тўйнинг авж палласи. Ёр-ёр айтилиб, 
келинни кутиб олиш бошланди. Тўсатдан 
келган ёмғир эса барчасини барбод қилди. 
Қўлбола тортилган электр сими узилиб, ҳо-
физнинг овози чиқмай қолди. Шатур-шутур 
ёғаётган жала бирпасда ҳамма жойни лой 
қилди. Энг қизиғи, келинни олиб келаётган 
машина йўл ўртасида лойга ботди-қолди. 
Қанча ҳаракат қилмасин, олдинга силжий 
олмади. Тизза бўйи лойдан енгил машинани 
чиқариб олишнинг ўзи бўлмайди. Тўй соҳиб-
лари резина этик олиб келиб, келинга кий-
дирганча бир амаллаб, янги хонадонга етак-
лади. Яхши кун билан табриклаш истагида 
келган меҳмонлар кетай деса, ҳамма жойни 

врачлик пункти сифатида янги бино барпо 
этилди. 

Учта қишлоқ аҳлига хизмат кўрсатиш 
учун бунёд этилган ҚВПда тиббиёт ходим-
лари етишмаслиги боис, бир ўзи ишларди. 
Гоҳида кечаси билан шу ерда ётиб қолиб, 
туни билан одамларнинг дардига дармон бў-
лишга интиларди. Кейинчалик қишлоқнинг 
уч-тўрт қизи ҳамшираликка ўқиб келиб, унга 
ёрдам берди. Аммо бино таъмирталаб бўлиб 
қолганди. Айниқса, куз-қиш фаслларида бу 
ерда ишлашнинг имкони бўлмай қолди. Бит-
тагина хонага печка ўрнатилган, ўтин ёқиб 
иситилар, лекин беморларга шароит йўқ эди. 
Шундай бўлса-да, ўз касбига содиқлиги боис, 
хонадонма-хонадон юриб, одамларнинг дар-
дига дармон бўлишдан тўхтамади. 

— Маҳалламиз туман марказидан 35 ки-
лометр олисда, — дейди Меҳмонали Тўраев. 
— Ҳудудда учта қишлоқ бўлиб, ҳаммаси 
тарқоқ жойлашган. Бир қишлоқдан иккин-

чисига бориш учун камида 10-12 километр 
йўл юриш керак. Шифокорлик пунктимиз 
эса яроқсиз ҳолга келиб қолган. Қиш кун-
ларида беморларга кўмак бериш учун анча 
вақт йўқотиларди. Шунинг учун кўпинча шу 
ерда ётиб, одамларга ёрдам беришга ҳаракат 
қилардим. Гоҳида аҳволи оғир кишиларни 
қўшни маҳаллага ёки туман марказига жў-
натишга мажбур бўлардим. Ёғингарчилик 
пайтлари қишлоқ оралаб юришнинг имко-
ни бўлмасди. Анча йилдан буён замонавий 
шифо масканимиз бўлиши орзусида юрар-
дик. Ўтган йили эски пунктимиз ҳам янги 
қиёфага киргани биз, шифокорлар учун ҳам, 
аҳоли учун ҳам жуда яхши бўлди. Абгор 
бино таъмирланиб, хоналар тиббий жиҳоз-
лар билан таъминланди. Бундан ташқари, 
кундузги вақтда муолажа олиш учун ша-
роитлар қилинди. Ҳозир тиббиёт муасса-
самиз шаҳардаги ҳеч бир шифохонадан қо-
лишмайди. 

САРГАРДОНЛИК 
ОРТДА ҚОЛДИ

— Маҳалламиз 2014 йилда ташкил этил-
ган, — дейди “Олтин бошоқ” МФЙ раиси 
Холмурод Асадов. — Лекин ўн йилга яқин 
маҳалланинг тайинли идораси йўқ эди. У 
бинодан бунисига саргардон юрардик. Баъ-
зан жой йўқлиги учун кўчада ишлаган вақт-
ларимиз бўлди. Шукрки, ислоҳотлар ша-
моли бизга ҳам етиб келди. Ободончилик 
дастурига биринчи навбатда маҳалла идо-
расини қуриб бериш киритилганини эши-
тиб қувондик. Ҳозир янги бинода муқобил 
энергия манбаларидан фойдаланган ҳолда 
ишлаяпмиз. Ҳақиқатан, маҳалламиз обод 
манзилга айланди. Масалан, сув сақлаш ҳо-
вузимиз яроқсиз ҳолга келиб қолгани боис, 
бир неча йилдан буён ичимлик сувини анча 
олисдан ташиб келтирардик. Дастур доира-
сида ҳовуз таъмирланди. Бутунлай яроқсиз 
ҳолга келиб қолган симёғочларимиз ўрнига 
200 та янги темир-бетон устун, 2 та янги 
трансформатор ўрнатилди, мавжуд учтаси 
жорий таъмирдан чиқарилди. 5 минг метрга 
янги электр сими тортилди. Биласизми, шу 
пайтгача маҳалламизда автобус ёки такси 
кутиш учун бирор жойда бекат бўлмаган. 
Янги бекат қурилиб, фойдаланишга топши-
рилди. 1994 йилда бунёд этилган мактаби-
миз биноси қайта таъмирланиб, шу кунгача 
ишламай келаётган иситиш тизимлари тў-
лиқ янгиланди. Қиш пайтлари хоналар со-
вуқ, болалар  тез-тез касал бўларди. Бугун 
иссиққина синфда ўқишмоқда. Шунингдек, 
янги мини стадион, воркаут майдончаси 
қурилди. Нон ва нон маҳсулотлари ишлаб 
чиқариш, тикувчилик цехлари очилди. 10 
километрдан ортиқ ички йўлга шағал ёт-
қизилиб, тартибга келтирилди. Бир қисми 
асфальтланди. Умуман, нафақат маҳалла-
миз, балки кўнгилларимиз ҳам обод бўлди. 
Шундай маҳалламиз борлигидан одамлари-
миз фахрланмоқда.

Маҳаллада дастур доирасида қилинган 
ишларни кўздан кечирарканмиз, ҳеч бир 
йўналиш эътибордан четда қолмагани гу-
воҳи бўлдик. Бундан ташқари, каттагина 
боғ яратилиб, экилган 16 мингдан ортиқ 
дарахт ҳудуд кўркига янада кўрк бағишлаб 
турибди. Муҳими, аҳоли фаровонликдан 
хурсанд.  Мақсад сари қилинган ҳаракат са-
мараси бу ерда яшаётган ҳар бир кишининг 
юзида, кўзида акс этиб турганини англаш 
қийин эмас. 

Албатта, “Обод хонадон — обод кўча — 
обод маҳалла” дастури бу билан тўхтаб қол-
майди. Аксинча, ҳали кўп манзилларга чирой 
бериб, одамларни хушнуд этади.

Акбар РАҲМОНОВ,
“Янги Ўзбекистон” мухбири

“МЕҲМОН КЕЛСА,
ХИЖОЛАТ БЎЛАРДИК”

Кузги ҳосилни йиғиштириб, деҳқончилик ортидан яхшигина даромад 
топган Иброҳим ота анчадан буён ният қилиб юрган ишига бел боғлади. 
Ҳар кимни яхши кунга етказсин, дея тўнғич набирасини уйлантириш 
ҳаракатига тушди. 
Одатда бу тарафларда пишиқчилик даврида бирор бекорчи одамни топиш 
мушкул. Боиси, қишлоқда яшаётган ҳамма деҳқончилик билан машғул. Куз 
пайтида меҳнатлари самарасини саранжом қилиш пайида бўлади, тўйлар, 
асосан, шундан сўнг бошланади.

МУРОЖААТЛАР 
К¡ПАЙИШИГА САБАБ

ҚАБУЛЛАРНИ ВАҚТИДА ЎТКАЗМАСЛИК, ФУҚАРОЛАРНИ 
ХАБАРДОР ҚИЛМАСЛИК, МАВҲУМ ЖАВОБЛАР 

Халқ қабулхоналари жисмоний ва юридик шахсларнинг 
ҳуқуқларини ҳимоя қилувчи, уларга энг яқин, халқчил 
демократик институтга айланди. Зеро, ҳар бир мурожаат 
Халқ қабулхоналари томонидан чуқур таҳлил этилган ҳолда 
ўрганиб чиқилмоқда. Зарурат туғилганда эса бошқа тегишли 
давлат идоралари билан ҳамкорликда ҳал этиляпти. Айниқса, 
сайёр ва оммавий қабуллар ўтказиш, ёшлар билан мулоқотлар, 
жойлардаги муаммоларни чекка қишлоқларга бориб, уйма-уй 
юриб ўрганиш яхши самара бермоқда. 

Баҳодир ЮСУПОВ,
Ўзбекистон Республикаси Президентининг
Наманган вилоятидаги Халқ қабулхонаси мудири

триллион сўмнинг мақсадли сарфланиши 
бу каби муаммоларни ечиш йўлидаги даст-
лабки қадамдир.

Яна бир муҳим янгилик Халқ қабулхо-
налари ҳузурида ҳуқуқшунослар, маҳалла 
раислари, зиёлилар, ижодкорлар, журна-
листлар ва блогерлардан таркиб топган 
“Халқ овози” жамоатчилик кенгашлари 
фаолиятини самарали йўлга қўйиш мақса-
дида ижтимоий тармоқларда “Халқ билан 
мулоқот” гуруҳлари очилганидир. 

Мурожаатлар билан ишлашда тизимли 
назорат ва ҳисоб бериш амалиёти муҳим 
аҳамиятга эга. Ана шу мақсадда энг кўп 
эътирозларга сабаб бўлаётган масалаларни 
муҳокама қилиш учун халқ депутатлари 

ҳудудий кенгашларига секторлар ва ташки-
лотлар раҳбарларининг мурожаатлар билан 
ишлаш ҳолати юзасидан 58 та, ҳоким ёр-
дамчилари фаолиятининг натижадорлиги 
тўғрисида 180 та ахборот киритилиб, 264 
нафар раҳбарнинг ҳисоботи эшитилди.

Шунингдек, ўтган йилда кўплаб таш-
килотларнинг мурожаатлар билан ишлаш 
фаолияти ўрганилди. Ўрганиш якунига 
кўра, тегишли давлат идоралари ва ташки-
лотларига 300 га яқин тақдимнома, 325 та 

таклиф ва қарийб 900 та кўрсатма берилди. 
Натижада 183 ходим огоҳлантирилди, 232 
ходим интизомий, 136 нафари маъмурий 
жавобгарликка тортилди, 14 ходим лавози-
мидан озод этилди. 

Секторлар, давлат органлари ва таш-
килотлари раҳбарларининг шахсий сайёр 
қабуллари Халқ қабулхоналари билан ке-
лишилган ва тасдиқланган жадваллар асо-
сида ташкил этилмоқда. Хусусан, ўтган 
йили тўрт мингга яқин сайёр оммавий қа-
бул ўтказилиб, фуқароларнинг 13 мингдан 
ортиқ мурожаати қаноатлантирилди. 

Таъкидлаш лозимки, қабулларнинг жо-
йида ва вақтида ўтказилмаслиги, улардан 
фуқароларнинг бехабарлиги юқори идора-
ларга мурожаатлар кўпайишига сабаб бўла-
ди. Қабулларда мавҳум, “кўриб чиқиш бел-
гиланди”, “назоратга олинди”, шунингдек, 
бошқа идораларга “ваколатингиз доирасида 
кўриб чиқиб, мурожаатчига жавоб йўлла-
шингизни сўрайман”, каби жавоблар бе-
рилиши мурожаатлар ошишининг яна бир 
сабабидир. Сайёр қабулларни тўғри ташкил 
этиш, ўтказиш ва самарали натижадорликка 
эришиш мақсадида вилоят Халқ қабулхона-
си томонидан секторлар раҳбарларига те-
гишли кўрсатмалар бериб келинмоқда. 

Ўтган йили бу йўналишда яна бир яхши 
анъана йўлга қўйилди. Эндиликда сектор 
раҳбарлари томонидан сайёр қабуллар ўт-

казиладиган маҳаллага белгиланган муд-
датдан олдин борилиб, у ердаги аҳвол, 
аҳоли хонадонлари, муаммолар чуқур ўр-
ганилгандан кейин қабуллар бошланяпти.

2023 йили аҳоли муаммоларини ўрга-
ниш тизимини такомиллаштириш ҳамда 
ушбу соҳадаги ишлар самарадорлигини 
ошириш борасида ҳар бир туман ва ша-
ҳарда танланган бир маҳаллани ижти-
моий-иқтисодий юксалтириш, хусусан, шу 
маҳаллада яшовчи фуқароларнинг муам-
моларини ҳал этиш орқали мурожаатларга 
барҳам бериш юзасидан тегишли тавсия ва 
дастурлар ишлаб чиқилди.

Хусусан, “Бир халқ қабулхонаси — бир 
маҳалла” мезони асосида Наманган шаҳри-
да “Яккатут”, Наманган туманида “Мириш-
кор”, Косонсойда “Янги йўл”, Мингбулоқ-
да “Қозоқовул”, Норинда “Юқори жўжа”, 
Попда “Ўрта марғизор”, Тўрақўрғонда 
“Бирлашган”, Уйчида “Соку”, Учқўрғон-
да “Каттачек”, Чортоқда “Мустақиллик”, 
Чустда “Қоратепа”, Давлатободда “Гуло-
бод”, Янги Наманганда “Меҳнатобод” ва 
Янгиқўрғонда “Соҳибкор” маҳалла фуқа-
ролар йиғинлари танлаб олиниб, кўчалар 
ободонлаштирилди, хонадонларнинг таш-
қи ва ички фасад қисми, томорқалари тар-
тибга келтирилди.

Бундан ташқари, “Энг ораста хонадон”, 
“Энг гулзор хонадон”, “Энг китобхон хо-

надон”, “Энг спортсевар оила”, “Маҳалла-
нинг энг билимдон боласи”, “Энг сермаҳ-
сул ўқитувчи”, “Энг саховатли тадбиркор”, 
“Мини футбол: кўчалараро маҳалла бирин-
чилиги” каби турли кўрик-танловлар ва 
спорт мусобақалари ўтказилди. 

Мингбулоқ туманининг Қизилқум, Но-
рин туманининг Қўшариқ, Тўрақўрғон 
туманининг Зарбдор, Поп туманининг Ну-
робод, Уйчи туманининг Гулзор маҳалла-
ларида “Обод хонадон”, “Обод кўча” ва 
“Обод маҳалла” мезонлари асосида қури-
лиш-таъмирлаш ишлари амалга оширилди. 
Энг муҳими, ҳар бир хонадоннинг маъна-
вий соҳадаги имкониятларини ривожлан-
тириш орқали юксалишига эришиш бош 
мақсад қилиб олинди. Масалан, аҳолининг 
маънавияти ҳамда ҳуқуқий саводхонлигини 
ошириш мақсадида намунавий тарзда хона-
донларда китоб жавонлари ташкил этилди.

Бундан ташқари, аҳоли қизиқишлари 
асосида соғломлаштириш бурчаклари пай-
до бўлди. Унда турник, бокс қопи, шахмат-
шашка ҳамда стол тенниси ўрнатилди, кў-
чаларда, ҳар бир хонадон олдига экологик 
маданиятни ошириш мақсадида чиқинди 
қутилари қўйилди.

Ҳудудларда ижтимоий-маънавий му-
ҳитни яхшилаш, бу борадаги ишларни 
тарғиб қилиш мақсадида вилоятнинг барча 
туман  ва шаҳарларида уч авлод учрашу-
ви ташкил этилаётгани ҳам ўз самарасини 
бермоқда. 

Олдимизда турган яна бир муҳим вази-
фа маҳалла еттилиги кўмаги билан юрт-
дошларимиз турли идораларга қатнаб, сар-
сон-саргардон бўлиб юришининг олдини 
олиш, мурожаатларни жойида, хонадонбай 
ўрганиш орқали ҳал этиш чораларини кў-
риш, энг муҳими, фаолият самарадорлиги-
ни янада ошириш, халқ билан мулоқотни 
ташкил этишда давлат идоралари ва аҳоли 
орасида мустаҳкам кўприк вазифасини ба-
жаришдир. Зеро, бу тузилма фуқаро ва дав-
лат ўртасидаги адолатли, тезкор ва ишонч-
ли масканга айланиши керак.

сув босиб, кўча лойга ботган. Кетмай деса, 
хижолатда. Баъзилари келганига пушаймон 
бўлиб, оёқ кийими сувга ботган бир аҳволда 
кетиб борарди. Шу орада тоби қочган кекса 
кампирни тракторга миндириб, шифохонага 
олиб кетишди. Бунёд этилганига йиллар бўл-
ган тиббиёт пунктининг аҳволи анча хароб, 
шифокорларнинг ўзига кўмак керак пайтда 
бирор беморга ёрдам бериш ҳам мушкул. Шу 
боис, трактор ҳам кўп тўхтаб турмай, йўлини 
туман маркази томон давом эттирди. 

Миришкор туманидаги “Олтин бошоқ” 
маҳалла фуқаролар йиғинида яқин-яқингача 
тўйлар шу тарзда ўтиб келаётганди. Ўтган 
2023 йилда эса барчаси барҳам топди. Ма-
ҳалла “Обод хонадон — обод кўча — обод 
маҳалла” дастури доирасида янги қиёфага 
кирди. 

— Ёшим етмишга яқинлашяптики, бу 
яқин орада бирор марта қишлоғимизга 
 эътибор қаратилганини эслолмайман, — дей-
ди маҳалла нуронийларидан бири  Иброҳим 
Тошқулов. — Бу ҳудудга аҳоли кўчиб чиқ-
қанига қирқ йилдан ошиб қолди. Шунча 
вақтдан буён ўзимиз бир амаллаб электр 
тортдик. Қўлбола симёғочларимизни ҳар уч 
ойда алмаштиришга мажбур эдик. Кўчалар-
ни айтмайсизми. Қишлоғимизга бир келган 
одам қайтиб келмасликка ҳаракат қиларди. 
Айниқса, қиш пайтлари аҳвол жудаям оғир-
лашарди. Салгина шамол эсиши билан чироқ 
ўчарди. Болаларимизга катта-катта этиклар-
ни кийдириб, мактабга жўнатардик, келгуни-
ча хавотирда эдик. Бирор жойда электр сими 
узилиб, болалар билмасдан ушлаб олмасин, 
дея кўзимиз кўчада бўларди. Ростини айтсам, 
маҳалламиз бунчалик обод бўлиб кетади, деб 
ўйламагандик. Бугун бизга кўпчиликнинг 
ҳаваси келмоқда. Ҳеч бир шаҳар марказидан 
қолишмайди. Ишонмасангиз, кечки пайтда 
келиб, қишлоғимизни бир кўринг, қанчалик 
чирой очгани гувоҳи бўласиз. Бирорта эски 
симёғоч қолмади, ҳаммаси янгисига алмаш-
тирилди. Ҳатто қуёшдан қувват оладиган 
кўча чироқларигача ўрнатилди. Бундан мам-
нун бўлмай бўладими?

ЯНГИЛАНГАН 
ШИФО МАСКАНИ

Меҳмонали Тўраев тиббиёт техникумини 
тугатиб, ишга келганида маҳаллада шифо-
корлик пункти йўқ эди. Кейинчалик қишлоқ 

МА²АЛЛАДАГИ “ЛОЙ ЖАНГИ”ДА 
¡ОЛИБ БªЛГАНЛАР ²ИКОЯСИ

Қишлоқ врачлик пункти сифатида янги бино барпо этилди. 

Ҳозир тиббиёт муассасамиз шаҳардаги 
ҳеч бир шифохонадан қолишмайди. 

ОБОД МАНЗИЛ              

Бу ҳаёт бизга омонат. Уни қандай яшаб ўтиш 
ўзимизга боғлиқ. Ҳаётда жисмонан соғлом 
бўлса-да, жамиятда ўз ўрнини топа 

олмаганлар қанча? Тўрт мучаси соғ бўла туриб, 
идорама-идорама ёрдам сўраб юрганлар-чи?

5НИГОҲБугун Ўзбекистон аталмиш катта бир оиланинг 65 фоизини ташкил қилган 
фарзандларидан эл-юрт умиди катта. Шу боис, ёш авлоднинг таълим олиши, касб-ҳунар эгаллаши 

учун кенг шароит ва имкониятлар яратиб берилмоқда. 

2024 йил 3 февраль, 25-сон

Аммо шундай инсонлар ҳам борки, бахтсиз 
ҳодиса туфайли юришдан бутунлай маҳрум бў-
либ қолганига қарамай, ҳаётнинг ҳар бир лаҳ-
засини олий инъом деб билади. Яримтагина ву-
жуди билан тиним билмай меҳнат қилади. Ҳар 
бир кунига шукрона айтади. Имкониятлари чек-
ланган бўлса-да, амалдорларнинг эшиги олдида 
сарғайиб, кўмак сўрашни ўзига ор билади. Ҳатто 
берилган имтиёзларни олишдан ҳам ийманади. 
Сизга ҳикоя қилмоқчи бўлган қаҳрамонимиз — 
Юқори Чирчиқ туманида истиқомат қилувчи, 
биринчи гуруҳ ногирони Марат Қурбонов ана 
шундай кўнгли кемтик, аммо шижоати баланд 
инсонлардан бири.

 У ҳақида эшитганимда, тўғриси, аравачага 
“михланиб қолган” одам қандай қилиб бир йўла 
икки-уч касбнинг бошини тутади, деб ўйлаб қол-
дим. Лекин туман ҳокимлиги матбуот котиби 
Маҳпал Айтматованинг “Опа, шу йигит ҳақида 
нимадир  ёзсангиз, унинг ҳаёти, меҳнати, мато-
нати ёшларга ибрат бўлармиди”, деган сўзлари-
дан сўнг унинг ҳамроҳлигида Маратнинг уйига 
йўл олдик.

Қаҳрамонимиз яшайдиган Тараққиёт маҳал-
ласи ички кўчаларидан ўтиб, йўл четидаги кич-
кинагина косиблик дўкони олдида тўхтадик. “Бу 
Маратнинг ишхонаси, у шу ерда ишлайди, уйи-
дан бир километр олис, лекин  ёзнинг иссиғида 
ҳам, қишнинг совуғида  ҳам  ишини канда қил-
майди”, деди ҳамроҳимиз. 

Чоғроққина шинам ҳовлида бизни Марат Қур-
боновнинг аёли Дилбар ва укаси Ёдгорбек қарши 
олди. Марат худди эски қадрдони билан кўриш-
гандай қуюқ сўрашди. Оқ-сариқдан келган, ис-
тараси иссиқ бу  йигит билан сўрашар эканман, 
унинг самимий нигоҳлари ортида аллақандай 
маҳзунликни илғадим. 

Шу пайт дадасининг елкасига осилган қиза-
лоқ унинг қулоғига нималарнидир шивирлади.

— Аида кўзимнинг оқу қораси. Унинг беғубор 
ва шодон кулгилари мени яшашга, кучли бўлиш-
га ундайди. Бир вақтлар мен ҳам соғлом эдим. 
2012 йилда рўй берган бахтсиз ҳодиса туфайли 
12 йилдирки юра олмайман. Йиллаб даволандим. 
Дўхтирларнинг “Сиз оёққа туриб кетасиз, фақат 
спорт билан шуғулланишингиз керак”,  деган  
сўзларига ишониб, йиллар давомида тинимсиз 
ҳаракат қилдим, барча уринишларим тескари на-
тижа берди, — дейди Марат. — Юриш нари тур-
син, янада бемажол бўлиб, қайта жарроҳлик сто-
лига ётдим. Бугунги имконияти чекланганларга 
яратилаётган шарт-шароитлар  илгарироқ бўлга-
нида эди. Қўлим калталиги, рўзғордаги йўқчилик 
туфайли ўз вақтида яхши даволана олмаганман. 
Лекин Худога минг шукрки, кеч бўлса-да, ҳу-
куматимизнинг биз каби ёрдамга муҳтожларга 
ғамхўрлиги, Юқори Чирчиқ тумани ҳокимлиги 
ва ўзим яшаб турган маҳалламнинг кўмаги билан 
кичик устахонамга эга бўлдим. Косиблик,  чарх-
чилик қиламан, эски велосипедларни тузатаман. 
Насиб қилса, бу йил олий ўқув юртига ҳужжат    
топширмоқчиман. 

Бу ҳаёт бизга омонат. Уни қандай яшаб ўтиш 
ўзимизга боғлиқ. Ҳаётда жисмонан соғлом 
бўлса-да, жамиятда ўз ўрнини топа 

олмаганлар қанча? Тўрт мучаси соғ бўла туриб, 
идорама-идорама ёрдам сўраб юрганлар-чи?

Марат Қурбонов 2003 йилда ўрта мактабни ту-
гатиб, Юқори Чирчиқдаги  иқтисодиёт коллежига 
ўқишга кирган. 2006 йилда тумандаги текстиль 
фабрикасига оператор бўлиб ишга жойлашди. Ке-
лажагини бунёд этиш йўлида ишлаб, пул йиғди. 
Бу орада чирчиқлик  ҳамшира Дилбар билан тани-
шиб, кўп ўтмай оила қуришди. Қизи Аида дунё-
га келди. Ҳаммаси яхши кетаётганди. Аммо бахт 
ва бахтсизликнинг ораси бир қадам, дейишади. 
Шундай бахтиёр дамларда ўз ҳовлисидаги дарахт-
дан гилос теришга  чиққан Марат бехосдан оёғи 
сирпаниб, баланд шохдан қулаб тушди...

 Барча кўргиликлар шундан сўнг бошланди. 
Шифокорлар текширувлардан кейин умуртқа 

синиши ташхиси билан жарроҳлик амалиётини 
бошлайди. Улар Маратни илк бор жарроҳлик 
столига ётқизиб, онаси ва яқинларига “Ўғлингиз, 
албатта, юриб кетади”, деган сўзни айтганида 
унинг оғриқдан титраётган танасига куч, мажол-
сиз лабларига табассум инганди. Аммо...

У олти ой дам уйда, дам шифохоналарда қай-
та ва қайта даволанди. Шифокорнинг “Спорт 
билан шуғулланинг, ҳаракат қилинг, албатта, 
юриб кетасиз”, деган гапларига ишониб, нақ  4  
йил тинимсиз ҳаракат қилди. Аравачада қолиб 
кетишни, бир умр юра олмаслигини хаёлига 
ҳам келтира олмасди. У чеккан азобларини кўр-
ган онаизори ва аёли  пана-панада жим кўз ёш 
 тўккани ҳам чин. 

Самарасиз ҳаракатлар оқибатида белига қў-
йилган бириктирувчи механизм қийшайиб кетиб, 
яна жарроҳлик столига ётишга мажбур бўлди. 
Қайта операция чоғида белига қўйилган боғлов-
чи  жисмни олиб ташлашди. Шундан сўнг соғли-
ғи яна ортга кетди...

 Марат билан билан суҳбатлашар эканман, 
унинг қилаётган ишлари, интилишлари ва эзгу 
ниятлари бир соғлом кишининг мақсадларидан 
тиниқроқ ва буюкроқ эканига тан бераман. Ях-
шиям юртимизда кечаётган  ислоҳотлар ёлқини у 
сингари ёшлар ҳаётига  кечроқ бўлса ҳам ёруғлик, 
орзуларига  кенг қанот  берди. Онаси Ўғилой опа 
билан бўлган суҳбатимиз эса жуда маҳзун кай-
фиятда ўтди. Гулдек ёшлигини тул аёл сиймоси-
да яшаб ўтган, ҳаётнинг минг битта зарбасидан, 
меҳрсизликдан, ноҳақликдан кўкси зардобга тўл-
ган онахоннинг мунгли ҳикояси нечоғлиқ аянчли 
бўлмасин,  қоғозга туширишга мажбурмиз. Зеро, 
қаноат ортида фароғат, машаққат сўнгида роҳат, 
шукроналик изидан саодатли кунлар келиши-
ни ҳамма ҳам билавермайди. Билса ҳам, борига 
шукр, йўғига сабр қилишга журъати, саботи ет-
майди.  Шунинг учун ҳам онахоннинг ўтмишини, 
ҳар қандай ҳолатда ҳам турмуш тарзига шукрона 
келтириб яшаганини ва фарзандларини ҳам меҳ-
натга чорлаганини бир ҳикмат, баъзилар учун эса 
керакли ибрат, дея қоғозга кўчиравердик.

— Аслида, болаларимнинг болалиги тўкис ва 
текис ўтмаган. Турмуш ўртоғим  оламдан  ўтгач,  
катта  ўғлим 6 ёшда, Маратим 4 ёшда, кенжам 
туғилиш арафасида бева қолдим. Кекса қайно-
там ва қайнонам ҳам  турмуш ўртоғимнинг эрта 
вафотига чидай олмай, куйиб, қадди дол бўлиб, 
вафот этди. Кенг ҳовлида вояга етмаган фарзанд-

ларим билан ёлғиз қолдим. Болаларимни боқиш, 
кўпроқ пул топиш илинжида ҳар қандай оғир 
меҳнатдан қочмадим. Бозорда, далада ишладим. 
Турмушдаги қийинчиликлар ва етишмовчилик-
лар фарзандларимни ҳам эрта улғайтирди. 

Эҳ синглим, нимасини айтай, ўша вақтларда 
“Бу аёл  уч фарзанди билан ёлғиз қолди, бола-
лари ёш,  кийими, ўқиши, егулиги учун нимадир 
шароит қилиб берайлик, тиргак бўлайлик, ҳеч 
бўлмаса, савоб бўлади-ку”, дейдиган бирорта 
мард инсонни учратмадим. 

Фарзандларим улғайиб, энди оғзим ошга ет-
ганда Маратжоним бу аҳволга тушди. Шифохо-
наларга  ётиш учун ҳужжат олишимиз, ҳар йили 
қайта кўрикдан ўтишимиз ҳам жуда ташвишли ва 
асаббузарликдан холи эмасди. Юра олмаслигини 
билишса-да, ҳужжатларни ойлаб чўзишарди. 
Эшикларда дўхтир қабулини кутиб, ярим кунлаб 
сарғайиб, оч-наҳор қолиб кетардик. Аллоҳ бор 
экан, мана ёруғ кунларга ҳам етиб келдик. 

Энди бизлар эмас, ҳокимиятдагилар, маҳалла 
идорасидагилар “тинчмисизлар, яхшимисизлар”, 
деб ҳолимизни сўраб келишади. Аслида, бу кўн-

гил бир  оғиз ширин сўзга маҳтал. Ўғлим  жамият 
қуршовида ва соғлом ҳаётда ўзини анча ўнглаб 
олди. Руҳияти ҳам тетик. Бир соғлом одамдан  
асло кам эмас. Шунинг учун ҳам ўғлимни ноги-
рон деб ҳисобламайман, — дейди Ўғилой опа.

 Дарҳақиқат, мамлакатимизда олиб бори-
лаётган изчил ислоҳотлар эпкини Марат каби 
инсонларга кенг имкониятлар эшигини очиб бер-
ди. Отангга бор, онангга бор, деб ойлаб овораю 
сарсон бўлишлар, баъзи бир  раҳбарларнинг бир-
гина имзосига маҳтал бўлиб кутишларга барҳам 
берилди.

Ўғилой опа билан узоқ суҳбатимиздан сўнг 
хайрлашиш учун яна унинг хонасига кирдим. У 
менга самимий табассум билан боқар экан, гапи-
ни шундай якунлади: 

— Опа,  бир нарсани очиқ айтишим керак, 
буни газетангизда, албатта, ёзиб чиқаринг. Бун-
дан 10 йиллар аввал юқори лавозимда ишлайди-
ган каттаконлардан бирортаси ҳам дарвозамизни 
тақиллатиб, кўнгил сўраб, ҳол сўраб келмаган, 
ёрдам бермаган. Ёлғон бўлмасин, ўша вақтдаги 
ишхонамиз раҳбари раҳми келганиданми ёки 
одамгарчиликданми, бир-икки марта ёрдам бер-
гандай бўлди. 

— Қўлим калталиги, рўзғордаги йўқчилик ту-
файли вақтида яхши даволана олмадим, — дей-
ди Марат Қурбонов. —  Биз учун бутун ҳаётини 
бағишлаган онам, кўнгил қўйиб, орзу-ҳаваслар 
билан менга умрини бахшида этган рафиқам, 
бир ёшида “дадажон”, дея тил чиқарган-у, аммо 
елкамда опичиб юра олмаган ёлғиз қизимнинг 
орзуларини рўёбга чиқариш учун ҳам ногирон-
ман, демасдан тану жони соғ одамлардай меҳнат 
қиляпман. 

Уйдагилар “Қўй, уринма, ўзингни асра”, де-
йишса, хўп, дейман-у, жим ўтира олмайман. 
Қўни-қўшни ва бошқа маҳалладагилар ҳам эши-
гимни қоқиб келаверади. 2015 йилда йиққан пу-
лимга  аравача сотиб олдим. Унгача уйда судра-
либ юрдим. Ҳовлига  чиқиш азобини-ку, айтмай 
қўя қолай. 

Бир ёқда онам, бир ёқда турмуш ўртоғим, 
акам ва укам мени деб анча қийналди. Шундай 
вақтларда қаерга боришни, кимдан ёрдам кутиш-
ни билмай қолганман. 2022 йилда эса давлатимиз 
томонидан яна битта бепул аравача беришди.  
Аслида, ҳаммамиз бу синовли дунёда ожизмиз. 
Бироқ бугун ниятларим мўл, устахонамда мижоз-
ларим кўп. Ҳатто шогирдларим ҳам  бор.   Ўзим-
ни фақат оиламга эмас, жамиятга ҳам керакли 
эканимни ҳис қилганимда баъзан кўзларимга 
ёш келади. Лекин бу илгаригидек хўрлик эмас, 
рўшнолик кўз ёшлари! Яқинларимдан бошқа ҳеч 
кимга кераксизман, деб ўйлаб,  ўз дардимга ўзим 
қоврилиб яшардим. Энди эса мени,  оиламни, 
фарзандимни ўйлаб, биз учун ғамхўрлик қилади-
ган, қайғурадиган, бошимизни силайдиган суян-
чиғимиз — давлатимиз раҳбари бор! Шу боис, 
эгилган бошим ҳам, қаддим ҳам тикланяпти. 
Аминманки, мен шу юртга керакман!

Марат билан суҳбатлашар эканман, бир  ҳа-
қиқатни англаб етдим. Ҳаётга теран ва соғлом 
тафаккур билан ёндашиш саломатликдан ҳам 
муҳимроқ экан. Фақатгина тўхтаб қолган ва ўзи-
га ишонмаган инсонгина ҳамма нарсадан қуруқ 
қолади. Мақоламиз қаҳрамони каби инсонлар 
ибрати мудроқ қалбларни уйғотиб, тийрак яшаш-
га, яшаганда ҳам мазмунли яшашга, янгиланиш 
даврининг ҳар бир имкониятидан унумли ва са-
марали фойдаланишга  ундайверади. 

Гуличеҳра ДУРДИЕВА, 
 “Янги Ўзбекистон” мухбири

Тошкент вилояти

Бир ҳикмат 
ва бир ибрат

Орамиздаги одамлар

Бугун Ўзбекистон аталмиш кат-
та бир оиланинг 65 фоизини ташкил 
қилган фарзандларидан эл-юрт умиди 
катта. Шу боис, ёш авлоднинг таълим 
олиши, касб-ҳунар эгаллаши учун 
кенг шароит ва имкониятлар яратиб 
берилмоқда. 

Президентимиз “Ўзбекистоннинг 
ҳар бир фарзанди халқимизнинг 
бирдамлиги, мамлакат яхлитлиги 
учун курашиб яшашни ўз ҳаёти-
нинг маъноси деб билмоғи керак. 
Биз бир бўлсак — ягона халқмиз, 
бирлашсак — Ватанмиз”, дея ёш-
ларга мурожаат қилмоқда, уларни уй-
ғоқликка чорламоқда.

Айни пайтда Андижон вилояти-
даги салкам 3 миллион 400 нафарга 
яқин аҳолининг 800 мингини 14-30 
ёшлилар ташкил қилади. Бу катта куч 
бўлиш билан бирга, ўқиш, тарбия, 

мунтазам иш билан таъминланиши ке-
рак бўлган кенг аҳоли қатлами. Шу 
маънода, ёшларнинг онгу тафакку-
рини бунёдкорлик, фидойилик, та-
шаббускорлик фазилатлари билан 
тўлдириш, қалбида юрт ишига 
дахлдорлик ҳиссини кучайтириш 
энг зарур вазифалар саналади. 

Бугунги кунда  Ёшлар ва биз-
несни қўллаб-қувватлаш йили 
муносабати билан ўтказилаётган 
“Ёшлар ҳафталиги”да Андижон-
нинг ҳар бир ўғил-қизи иштирокини 
таъминлашга бутун диққат-эътибор 
жалб қилинган.

Вилоятдаги таълим муассасалари-
да ўқувчилар, талабалар, уюшмаган 
ёшлар вакиллари иштирокида қатор 
маданий-маърифий ва спорт тадбирла-
ри бўлиб ўтди. Тадбирга маҳаллалар-
даги 30 ёшгача бўлган аҳоли қатлами 
белгиланган режа-тадбирлар асосида 
жалб қилинди. Жумладан, Андижон 
шаҳридаги Президент мактабида ви-
лоятдаги умумтаълим мактабларининг 
500 га яқин “Иттифоқ” ва “Камалак” 
ташкилотлари сардорлари билан уч-
рашув ўтказилди. Вилоят ҳокими сар-
дорларнинг таклиф ва ташаббуслари-
ни, ғояларини тинглади.

Улар орасида тил ўрганиш, ин-
новацион ғоялар устида ишлаётган, 
ўзларига яратилган  шароитлардан 
унумли фойдаланиб, натижаларни 
қўлга киритаётган ёшлар борлиги 
янада қувонарли. Хусусан, 8-синф 
ўқувчиси Ширина Тўраеванинг 
 инглиз тилини пухта ўрганиб, 8 балл 
билан IELTS сертификатини қўлга 
киритгани таҳсин айтишга арзирли 
натижа. Бундай ёшларимиз вилоятда 
кўп. Учрашувда ҳоким ёшларнинг 
фикр-мулоҳазаларини, муаммола-
рини эшитди. Мавжуд муаммоларга 
ечим топиш бўйича масъул ташкилот 
ва идора раҳбарларига тегишли кўр-
сатмалар берилди.  

Чекка ҳудудлардаги ёшларнинг 
хорижий тилларни ўрганишга бўл-

БИРЛАШСАК – 
ВАТАНМИЗ!

Инсон ерга ниҳол экиб, унинг баравж ўсиб кетишини, 
сояси ва мевасидан баҳраманд бўлишни ният қилади. 
Фарзанд ҳам ниҳолга қиёс. Унга болаликдан яхши 
таълим-тарбия бериб, келажак камолини кўришни, 
юксак фазилатлар эгаси  бўлиб етишишини истаймиз. 

ган қизиқишини ошириш мақсадида 
Балиқчи туманидаги “Вебкинг” ўқув 
марказида “Ибрат фарзандлари” ло-
йиҳаси координаторлари ва лойиҳада 
иштирок этаётган ёшлар билан учра-
шув ташкил этилди. Учрашувда “Иб-
рат академия” мобиль иловаси орқали 
ёшларга хорижий тилларни онлайн ўр-
гатиб келаётган мутахассислар ёшлар-
га тил ўрганишнинг аҳамияти, хори-
жий тилларни ўзлаштиришда эътибор 
қаратилиши лозим бўлган жиҳатлар 
ҳақида тренинг ўтказди. 

Ҳафталик давомида ўтказилаётган 
тадбирлар янада қўр олди. Ёшларни 
ҳарбий-ватанпарварлик руҳида тар-
биялаш мақсадида Андижон шаҳри-
даги ҳарбий қисмда “Очиқ эшиклар 
куни” ўтказилди. Ёшлар ҳарбийлар 
ҳаёти, уларга яратилган шарт-шароит-
лар билан  яқиндан танишди. Бундан 

ташқари, Хўжаобод туманидаги ҳар-
бий-дала ўқув майдонида Балиқчи ва 
Булоқбоши туманидаги профилактик 
ҳисобда турувчи ва жиноятчиликка 
мойиллиги бор ёшлар иштирокида 
бир кунлик ҳарбий машғулотлар таш-
кил этилди.

Ёшлар маънавиятини юксалти-
риш, уларнинг китобхонлик мадания-
тини ошириш ва китобхон ёшлар са-
фини кенгайтириш бугун яна долзарб 
тус олган  масала.  Андижон давлат 
университетида ёзувчи Жавлон Жов-
лиев асари асосида суратга олинган 

“Қўрқма” қисқа метражли фильми 
намойиши ҳамда Ёшлар ишлари 
агентлигининг “Мутолаа” лойиҳаси 
тақдимоти барчада катта таассурот 
қолдирди. 

Андижон шаҳар Абу Али ибн Сино 
номидаги жамоатчилик тиббиёт тех-
никумида профессионал таълим муас-
сасалари ўқувчилари ўртасида Ёшлар 
ишлари агентлиги кубоги учун “За-
коват” интеллектуал ўйини ҳам қиз-
ғин мунозараларга бой бўлди. Бундан 
ташқари, Қўрғонтепа туманида “Зукко 
китобхон”, Пахтаобод туманида “Қиз-
лар марафони” ташкил этилиб, бу тад-
бирларнинг ҳар бирида 300 дан ортиқ 
ёшлар иштирок этди.

Хотин-қизлар ўртасида спортни 
ривожлантириш мақсадида туман ва 
шаҳарларда қизлар ўртасида “Ички 
ишлар бошқармаси бошлиғи кубоги 
учун” волейбол мусобақаси ўтказил-
ди. Ушбу мусобақаларда маҳаллалар-
да истиқомат қилувчи 30 ёшгача бўл-
ган 2000 нафардан зиёд хотин-қизлар 
қамраб олинди.

Нафақат “Ёшлар ҳафталиги” доира-
сида, балки ҳар доим ёшларга  эътибор 
қаратиш, улар билан мунтазам учра-
шувлар ташкил этиш, муаммоларини, 
таклиф ва мулоҳазаларини ўрганишга 
алоҳида эътибор қаратилмоқда. 

2023 йилнинг 23 декабрь куни 
 Андижон вилояти ҳокими Шуҳратбек 
Абдураҳмоновнинг ёшлар билан уч-
рашуви бўлиб ўтган эди.  Унда ёшлар 
вилоят раҳбари билан мулоқотга ки-
ришиб, ўз таклиф ва мулоҳазаларини 
билдирганди. Улардан бири 12 ёшли 
Асадбек Розиқов ўз маҳалласида кутуб-
хона ташкил қилиш орзуси борлигини 
айтган.

Қарангки, қисқа фурсатда Асадбек-
нинг орзуси ушалди. Бугун Андижон 
туманининг Терактаги маҳалласида 12 
ёшли ўқувчи раҳбарлигида маҳалла 
кутубхонаси бор.

Учрашувда Марҳамат туманидаги 
40-умумтаълим мактаби ўқувчиси ёш-

ларнинг давлат бошқарув органла-
ри фаолиятини, умуман олганда, 

уларнинг қандай ишлашини ўз 
кўзи билан кўришни хоҳлаши-
ни билдирган эди. Мазкур так-
лиф вилоят ҳокими томонидан 
қўллаб-қувватланган. Куни 
кеча ушбу тумандаги бир 
гуруҳ фаол ёшлар Андижон 
вилояти ҳокимлигига келди. 
Улар вилоят ҳокими ўринбо-

сарлари, котибиятлар ва гуруҳ-
лар фаолияти билан яқиндан 

танишиб, ўзларини қизиқтирган 
барча саволларга жавоб олди.

Бир сўз билан айтганда, бугун Ан-
дижон вилоятидаги ёшларга  эътибор, 
таклифларини, лойиҳаларини қўл-
лаб-қувватлаш, шароитлар яратиш, 
муаммоларини ўрганиш ва ижобий 
ҳал этиш бўйича аниқ, манзилли ре-
жалар ҳаётга татбиқ этилмоқдаки, 
бу давлатимиз раҳбари айтганидек, 
бирлашиб ягона халқ, бир ВАТАН 
бўлиш учун қилинаётган  эзгулик-
ларга омилдир.

Расулжон КАМОЛОВ,
“Янги Ўзбекистон” мухбири

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 343.

9725 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Муножат Мўминова
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:20  Топширилди — 01:20

Ҳар бир сатрида жафокаш она халқининг дарду ҳасратини куйлаган, 
ойдин кунларини орзу қилган элпарвар шоир Самад Вурғун шеърияти ҳали яна 
неча-неча авлод назм ихлосмандлари кўнглига эзгулик уруғини қадаб, уларни 

Туркий адабиёт дурдоналари

Ушбу эзгу ташаббус асосида ўзбек ҳамда 
туркий тилда сўзлашувчи халқлар адабиё-
тининг юксак намуналаридан халқимизни 
баҳраманд қилиш, улуғ ота-боболаримиз ва 
туркий халқлар буюк алломалари, адибла-
рининг бой адабий мероси, шунингдек, бу-
гунги замонавий адабиётининг сара наму-
наларини бир мажмуада жамлаш мақсадида 
Вазирлар Маҳкамасининг 2022 йил 26 сен-
тябрдаги фармойишига мувофиқ, Туркий 
тилда сўзлашувчи давлатларнинг миллий 
адабиёти намуналаридан иборат 100 жилд-
лик “Туркий адабиёт дурдоналари” асарлар 
мажмуаси нашр этилди.

Мажмуани тайёрлашда 200 дан зиёд тар-
жимон иштирок этди. Ўзбекистон Ёзувчи-
лар уюшмаси томонидан яна 100 дан ортиқ 
адабиётшунос ва матншунос олим, адиб, 
муҳаррир ва рассомлар нашрга тайёрлаш, 
чоп этиш ишларига жалб қилинди. 

ҚАДИМИЙ ИЛДИЗЛАРИ ТУТАШ 
ҚАЛБЛАР ОҲИ-ЛА ЯНГРАДИ 

— Муҳташам мажмуанинг тақдимоти 
2023 йили Боку шаҳрида ташкил этилган 
китоб кўргазма-ярмаркаси доирасида ҳам-
да Туркиядаги халқаро анжуманда юқори 
даражада ўтказилиб, халқаро эътирофга 
сазовор бўлди, — дейди “Ўзбекистон” 
нашриёти бош муҳаррири, шоир ва таржи-
мон Муҳиддин Омон. — Шахсан менинг 
ўзим ушбу мажмуадаги Озарбайжон халқ 
шоири Самад Вурғуннинг шеърларини 
масъул муҳаррир сифатида нашрга тайёр-
ладим. Замонавий Озарбайжон шеърияти 
антологияси учун эса ХХ аср бошларида 
яшаб ижод этган шоир Мирза Ҳасан Қора-
боғийнинг ғазалларини ўзбек тилига тар-
жима қилдим.

Аслида, бола деганнинг камхарж пай-
ти мактабда ўқийдиган даври бўларкан. 
Ёзнинг охирида бир туққан қўйни со-

“ЮРАКЛАРГА О¥АНГ СОЛГАН 
НАЙ Б¡ЛА ОЛСАМ...”

Шунингдек, “Замонавий ўзбек шеърия-
ти” антологиясига ҳам Муҳиддин Омон-
нинг бир туркум шеърлари киритилиб, маз-
кур 100 жилдлик мажмуанинг муаллифлари 
қаторидан жой олди. 

Айтиш мумкинки, нашр нафақат Тур-
кий давлатлар ташкилоти аъзолари, балки 
бутун дунё ижодкор зиёлилари, адиблари, 
адабиётшунослари ва китобхонлари учун 
ҳам муносиб туҳфа, бир сўз билан айтган-
да, тарихий воқеа бўлди. Янги Ўзбекистон-
нинг маънавият ва маърифат соҳасида олиб 
бораётган улкан ислоҳотларининг ёрқин 
намунаси, оламшумул натижаси сифатида 
қабул қилинди.

ЭЛПАРВАР ШОИРНИНГ ЎЛМАС 
МЕРОСИ

Мазкур асарлар мажмуасига умумтур-
кий адабиётнинг қадимги даврлардан то шу 
кунга қадар яратилган энг етук намуналари, 
Ўзбекистон, Туркия, Қозоғистон, Қирғи-
зистон, Озарбайжон, Туркманистон ва Вен-
гриянинг атоқли шоир, адиб ва мутафаккир-
лари асарлари киритилди.

Ушбу адабий хазина ўз моҳиятига кўра 
нафақат Марказий Осиё, балки бутун тур-
кий тилли давлатлар орасида илк бор рўёб-
га чиқарилган йирик адабий лойиҳанинг 
амалий ифодаси, бошқача айтганда, янги 
Ўзбекистоннинг чин маънодаги маънавият 
маҳсули, халқимизнинг қардош халқлар ва 
уларнинг сўз санъатига нисбатан кўрсатил-
ган юксак ҳурмат-эҳтироми рамзидир.

Мажмуада барча туркий тилли халқлар 
адабиёти вакилларига кенг ва муносиб ўрин 
берилган. Хусусан, жами 117 нафар шоир 
ва адибга алоҳида жилд ажратилган. 52 на-
фар ижодкорнинг асарлари ўзига замондош, 
услуби ва йўналиши жиҳатидан яқин ва ҳа-
моҳанг бўлган бошқа адиб ва шоирлар би-

лан битта жилдга киритилган. Мазкур 100 
жилдликда жами 1018 нафар адиб ва шоир-
нинг ижодий ишлари қамраб олинган.

— Мажмуанинг ўзим муҳаррир сифати-
да нашрга тайёрлаган 63-жилдида атоқли 
озарбайжон шоири, драматург ва жамоат 
арбоби Самад Вурғун ижоди ўқувчилар 
ҳукмига ҳавола этилган, — дейди шоир 
ва таржимон Муҳиддин Омон. — У 1943 
йилда Озарбайжонда хизмат кўрсатган 
санъат арбоби, 1945 йилда эса Озарбайжон 
Фанлар академияси академиги, 1955 йилда 
Озарбайжон халқ шоири унвонига сазовор 
бўлган. Шоирнинг ижодий фаолияти 1924 
йилда бошланган. Оташ юракли ижодкор 
дастлаб озарбайжон шеъриятига кириб ке-
лаётган формализм кўринишларига қарши 
курашган. Хусусан, унинг “Шоирнинг қа-
сами”, “Фонар” шеърий тўпламлари, “26”, 
“Басти”, “Толистон” ва “Муғон” достонла-
рида XX асрнинг 30-йилларидаги меҳнат ва 
кураш романтикаси ўз ифодасини топган. 

ХАЛҚЛАР ЎРТАСИДАГИ 
ҚАРДОШЛИК ТУЙҒУЛАРИ 

ТАРАННУМИ

Самад Вурғун ижодида “Воқиф” шеърий 
драмаси алоҳида ўрин тутади. Унда XVIII 
асрда яшаган озарбайжон шоири Воқиф-
нинг машаққатли ҳаёти ва ижодий фаолияти 
катта маҳорат билан тасвирланган. Шунинг-
дек, Низомийнинг “Хусрав ва Ширин” дос-
тони асосида ёзилган “Фарҳод ва Ширин” 
драмаси ҳам озарбайжон театр санъати ри-
вожида муҳим роль ўйнаган. “Хонлар” шеъ-
рий драмаси, “Она сўзи”, “Ойгун”, “Негр 
сўзлайди” достонлари ҳамда “Ёндирилган 
китоблар” шеърий тўплами шоирнинг халқ 
орасидаги шуҳратини янада оширди.

 Инсонпарварлик, ватанпарварлик, халқ-
лар ўртасидаги қардошлик ва дўстлик туйғу-
ларини тараннум этиш Самад Вурғун ижоди-
нинг ғоявий асосларини ташкил этади.

Таржимон Муҳиддин Омоннинг таъ-
кидлашича, Самад Вурғун озарбайжон 
шеъриятида замонавий тил ва услуб 
шаклланишига катта ҳисса қўшган. У 
Низомий Ганжавий, Алишер Навоий, 
Шота Руставели, Александр Пушкин, 
Тарас Шевченко, Максим Горький каби 
жаҳонга машҳур адиб ва шоирларнинг 
асарларини озарбайжон тилига маҳорат 
билан таржима қилган. Шоирнинг бир 
қанча шеър ва достонлари ўзбек тилида 
нашр этилган. 

Жумладан, ушбу “Туркий адабиёт дур-
доналари” мажмуасига киритилган сай-
ланмага шоирнинг ўзбек тилида 1953 йил-
да “Ўздавнашр” нашриётида чоп этилган 
“Танланган асарлар”, 1978 йилда Ғафур 
Ғулом номидаги Адабиёт ва санъат наш-
риётида чоп этилган “Юракдаги сўз” ҳамда 
1990 йилда дунё юзини кўрган “Тўрт сўз” 
китоблари асосида тартиб берилган. 

Албатта, шоирнинг шеър, баллада ва дос-
тонларидаги айрим лавҳалар бугунги кун 
нуқтаи назаридан жузъий қисқартириш ва 
таҳрирлар асосида тақдим этилди. Китобга 
киритилган асарларни ўзбек адабиётининг 
устоз шоир ва таржимонлари Миртемир, 
Насрулло Охундий, Аҳмад Бобожон ҳамда 
Раззоқ Абдурашид ўзбек тилига ўта нозик 
дид, ажиб зарофат ва маҳорат билан ўгирган. 

Ноёб мажмуадан, шунингдек, 1953 йил-
да чоп этилган “Танланган асарлар” нашри 
учун Ўзбекистон халқ шоири, атоқли дра-
матург ва адабиётшунос Мақсуд Шайхзода 
қаламига мансуб сўзбоши ҳам ўрин олган. 
Зеро, унда закий адиб томонидан Самад 
Вурғун ижодининг туб илдизлари, мазмун-
моҳияти, асл маслак-муддаолари жуда те-
ран ва мухтасар тарзда очиб берилган. Айни 
шу жиҳатларига кўра Шайхзоданинг ушбу 
мақоласи бугунги кун ўқувчилари учун ҳам 
ўта қимматлидир. 

Луқма 

ТОШКЕНТДАН УЙ ОЛИШ КЕРАК

Ҳар ким фарзанди учун жон койитиб яшаркан-да. Қувватқул 
ака ҳам ўғли Панживой пойтахтга ўқишга киргандан кейин 
ташвишлари кўпайганини бот-бот таъкидлаб қўяди... 

тиб, кийим-кечак қилиб берасиз, келгуси 
йилгача ўша қўйнинг боласи етилиб қо-
лади. Уч ўғил кийимларни зинама-зина 

 кияверади — тўнғичга олиб берилганини 
кенжатой йиртади. Бу ҳам оила қадрдон-
лиги фалсафаси.

Эҳ-ҳе, болалар ўқувчилик пайтларида 
осмонда учиб юрар экансиз — пул йиғмоқ, 
йиғилган пулга нимадир олишни ўйла-
моқ… Қувватқул ўшанда ўйлаган-у, лекин 
мўлжални сал бошқача олган экан. Орт-
тирганига машина олиб, у эскирса, устига 
пул қўшиб, яна машина олиб яшайверибди. 
Отасидан қолган 20 сотих ҳовли, қайнота-
си берган беш-ўнта қорамол — ҳеч нарсани 
ўйламас эди. Ҳа, қаердан билибди бу мушт-
дай болалар келажакда ўқишга қизиқиб, 
Тошкентга кетишинию пойтахтдан уй керак 
бўлишини!

Ошнаси Қадамбой эса пишиқ чиққан, 
бир нимани билгандай, ўшанда эски “Жи-
гули”сини сотиб, Тошкентдан уй олиб қўй-
ганини қаранг-а! Бугун шу қўналғада ўғли 
яшаяпти. Қадамбойни у замонда ҳеч ким 
писанд қилмасди, лекин бугун қишлоқда 
манаман дейдиганларнинг ҳам Тошкентда 
уйи йўқ — борса, бирор қариндоши ёки та-
нишининг эшигини тақиллатиб ўтиради.

Замон замонлигини қилади, вазиятдан 
келиб чиқиб, ҳаракат қилган яхши. Эҳтиёж 
токи қонмагунча, эҳтиёжлигича қолавера-
ди. Хуллас, Тошкентдан уй керак! Қувватқул 
ака ҳам 20 бош қорамолнинг пулига машина 
пулини қўшиб, Панживойга уй олиб бериш 
учун Тошкентга келадиган бўлди. Қарин-
дошдан кўпи йўқ, лекин кенжа божасини-
кига боришни афзал билди. Ҳовур сўнмасин 
деди, чала-чулпа меҳмон бўлган бўлиб, божа 
ишдан келгунча уй қидирмоққа чиқди.

Шу кўп қаватли уйнинг ўзида бир эълон 
ёпиштирилган экан: “Продаётся квартира”. 
Уй эгаси рус бўлса керак, деб ўйлади авва-
лига. Ютина-ютина телефон қилди — қаер-
да, ўзимизнинг қоракўзгина ўзбек чиқди. 
Қувватқул акамиз Тошкентга кунда келиб 
юрибдими, қаердан билсин бу шаҳарнинг 
одамлари рус тилида гапиришни обрў деб 
билишини. Содда Қувватқул-а!

Майли, деди-да, уй ҳақида гаплашган 
бўлди. “Қирқ минг” эмиш — сўраб-сўраб, 
сўмда қанча бўлишини ҳам билиб олди. Қи-
мирласа, қурби етадиган нарх. Кечга уйни 
кўришга келишиб олди.

Кечқурун меҳмондорчилик авжига чи-
қиб, уй кўриш ҳам ёддан кўтарилибди. Эр-
тасига эрталаб ҳалиги одамга телефон қи-
либ, уйни кўргани борса, нарх “қирқ икки 
минг”га айланибди. Шундай бўлиб қолди-
да, дейди. Қувватқулнинг отасидан қолган 
одати бор — бўралатиб сўкади.

Ҳамма нарсанинг вақт ўтган сари баҳоси 
пасайса, пойтахтдаги уйларнинг нархи ой 
сайин, ҳафта сайин эмас, соат сайин ошар-
кан. Яна хижолат бўлиш ҳам йўқ — лўққа-
йиб, шундай бўлиб қолди-да, бу бозор, деб 
тураверади. Божасининг айтишича, бундай-
лар уй эгаси эмасмиш, маклерми, бир бало, 
дейилар экан. 

Қувватқулнинг бундайлардан кўнгли 
қолиб, суриштира-суриштира янги уй қу-
раётган бир қурувчи фирмани топиб борди. 
Сотувчилари зап гапга ўқиган экан-да — 
тоза ҳавонинг ҳаммаси шу кўп қаватли уйда 

 бўларкан. Нархи ҳам 2 хонали уй учун ҳа-
лиги “олибқочар”нинг айтганидан пастроқ. 
Қувватқулнинг сал кўнгли ёришди. Бориб 
кўрайлик-чи деса, ҳалиги сотувчилар бари-
бир гапга чечанлигини исбот қилди  — ҳис-
ҳаяжонсиз оҳангда айтди, икки йилларда 
қуриб топширишар экан. Энг қизиғи — қо-
расувоқ ҳолатда. Ҳозир чуқури (котлаван) 
қазиляпти экан. Эҳ, Қувватқул... Шундай-
ларни кўрганда ўзини ҳам шу чуқурга кўмиб 
юборгиси келаркан одам. Дунёда инсоф қол-
мадими ёки инсон қолмадими?

Қувватқулнинг кўзига қишлоқ магази-
нида тегирмон уни нархини 10 минг сўмга 
ошириб, одамлардан маломатга қолгач, яна 
эски нархда сота бошлаган Олтивой инсоф-
лироқ кўринди. Ахир у одамларнинг имко-
ниятини тушунган эди-да. 

Ҳамма беш қўлини оғизга ураверса, қўл 
бажарадиган ишларни нима бажаради? 
Одамга ақл тўғрилик йўлида ишлатиш учун 
берилган. Бобоси шундай дер эди ҳар ҳолда.

Қувватқул ака ҳамон Тошкентдан сотиб 
олиш учун уй излаяпти, инсофли, диёнатли, 
уйга виждонини ҳам қўшиб сотмаётганлар-
нинг уйини. 

Жонибек АЛИЖОНОВ 

Зеро, ҳар бир сатрида жафокаш она хал-
қининг дарду ҳасратини куйлаган, ойдин 
кунларини орзу қилган элпарвар шоир Са-
мад Вурғун шеърияти ҳали яна неча-неча 
авлод назм ихлосмандлари кўнглига эзгу-
лик уруғини қадаб, уларни инсоний камолот 
йўлига бошлайверади. 

“КЕЛУР НАВОГА КЎНГИЛ 
ФУРҚАТИНГДА ШОМУ САҲАР”

Мирза Ҳасан Қорабоғий XIX асрнинг 
иккинчи ярмида Озарбайжоннинг Қорабоғ 
вилоятига қарашли Шуша шаҳрида яшаб, 
ижод этган. Бу дилбар шоир Фузулий ва 
Навоийни ўзига бирдек устоз деб билган. 
Унинг ижодий меросида Навоий ва Бобур 
шеъриятининг оҳангларини илғаш у қадар 
мушкул эмас. Қорабоғий озарбайжон, форс 
ва ҳатто ўзбек тилида ҳам ғазаллар ёзган. 
Унинг форс ва озарбайжон тилларида би-
тилган ғазал, маснавий, рубоий, қитъа, 
таркибанд, тахмис ва тамсилларидан тар-
киб топган умумий олти минг байтдан 
 ортиқроқ келадиган девони мавжуд.

— Мирза Ҳасан Қорабоғийнинг ғазал-
ларини ўзбек тилига ўгиришимга сабаб, 
шоир ўзини Алишер Навоийнинг шогирди 
деб билган ва мутафаккир бобомиз ижо-
дини жуда қадрлаган, — дейди Муҳиддин 
Омон. — У Навоийдан илҳомланиб, ўзбек 
тилида ҳам ғазаллар битган. Шоир ғазал-
ларининг асл сарчашмаси Алишер На-
воий ижоди бўлгани учун уларни таржима 
қилиш у қадар қийин кечмади. Дарвоқе, 
унинг ўғли шоир Халил Юзбашов ҳам На-
воий асарларини озарбайжон тилига тар-
жима қилган. Ана шу жиҳатлар сабабли 
мен Мирза Ҳасан Қорабоғийнинг ғазалла-
рини алоҳида эҳтиром билан таржима қил-
дим... Айниқса, унинг ёр ҳажрида инти-
зорлик чекаётган ошиқ тилидан битилган 
мана бу мисралари жуда ёқди: 

Кел, эй ҳаёнинг тимсоли, 
ёри ғамгузорим, кел,

Кел, эй аниси, дили зори беқарорим, кел!
Келур навога кўнгил фурқатингда 

шому саҳар,
Тутиб жаҳонни саросар, фиғону 

зорим, кел!
Кетибдур сабру қарорим, 

йўқолмиш тобу табон,
Кел, эй кўзум, азизим, тоқатим, 

қарорим, кел!
Устоз шоир Миртемир таржимасида-

ги бир шеърида озарбайжон шоири Самад 
Вурғун “Юракларга оҳанг солган най бўла 
олсам”, дейди. Муҳиддин Омон каби моҳир 
таржимонлар ўзбек тилига ўгирган мисра-
лар ҳам адабиётга шайдо юракларга оҳанг 
олиб кирсин, халқларимиз ўртасида дўст-
лик, бирдамлик ришталари янада мустаҳ-
кам бўлсин, деймиз.

Мухтасар ТОЖИМАМАТОВА,
“Янги Ўзбекистон” мухбири

2019 йил 15 октябрь. Ўзбекистон Республикаси Президенти 
Шавкат Мирзиёев шу куни Озарбайжон пойтахти Боку шаҳрида 
бўлиб ўтган Туркий давлатлар ҳамкорлик кенгашининг еттинчи 
саммитида ташкилотга аъзо давлатлар адабиётининг энг сара 
намуналаридан иборат “Туркий адабиёт дурдоналари” номли 
100 жилдлик китоблар туркумини ҳар бир мамлакатнинг она 
тилида нашр этиш ғоясини илгари сурган эди. 


